
Kalaallit Nunaanni attaveqaategarneq pillugu nalunaarusiamit pingaarnersiukkat

1

Kalaallit Nunaanni
namminersor-
tunngorsaaneq
pillugu oqallinneq

Attaveqaatit pillu-
git nalunaarusiap
siunertaa

Apersuinerit
misissuinerillu

Attaveqgaatit pillugit nalunaarusiaq

Kalaallit Nunaanni attaveqaatit namminersortunngorsarnis-
saat/unammilleqatigiinnerup tamanut ammatnissaat pillugu oqallinneq nutaajunngilaq.
Kingullermik 1990-ikkut ingerlaneranni Europami attaveqaatit unammilleqatigiinner-
mut ammaanneqarnerisa kingunerinik oqallinneq annertusisimavoq. Tassunga ilan-
ngullugu Kalaallit Nunaanni ogallinnermi isumaqaqqajaasoqartuaannarpog, unammil-
leqatigiinneq atuutilerpat taava kiffartuussinertigut nioqqutissatigullu pitsaanerusumik
sullissisoqalissasoq. Taamatut kinguneqarnissaanik ilisimasunneq, EU-mi nunanit pis-
susissamisoortutut isigineqarpoq, imaanngilarli tamanna Kalaallit Nunaanni niuernik-
kut qularnaatsumik pissasoq — tassami qularnaatsumik oqaatigineqarsinnaanngilaq ta-
manut aammaassilluni unammilleqatigiinneq Kalaallit Nunaanni atuisunut tamanut
pitsaasumik kinguneqassanersoq.

Nalunaarusiaq una malrlunnik siunertaqarpoq: (7) Kalaallit Nunaatani attaveqateqarne-
rup inissimanera sammineqarpogq, kiisalu (7) attaveqaateqarnerup ineriartortinnissaanut
periarfissat assigiinngitsut sammineqarlutik. Nalunaarusiaq Ineqarnermut Attaveqar-
nermullu Pisortaqarfimmmik suliakkiissutaavoq, upernaakkullu 2004-mi politikkikkut
ogallinnissamut tunngavissanut ilaasussatut, tamatumallu kingorna Kalaalit Nunaanni
attaveqaateqarneq pillugu ineriartornermut atatillugu aalajangiinnissanut toqaammavis-
sanut ilaasussatut naatsorsuussaavoq.

Nalunaarusiaq Ementor Danmark-imit' suliaavoq, Ineqarnermut Attaveqarnermullu
Pisortaqarfik sulegatigalugu, Pisortagarfimmiillu oqallissaarutitut saqqummiussaq aal-
laavigalugu. Ementor nalunaarummut akisussaasuuvoq. Tamatumallu nassataraa, E-
mentor-ip qulakkeertussaammagu, nalilersuinerit illuinnaasioratillu ogimaaqatigiisinne-
qarnissaat.

Nalunaarummi ilanngussat Nuummi apersuillunilu nalilersuinerni marluusuni novem-
berimi decemberimilu 2003-imi ingerlanneqartuneersuupput. Tassani Ementor-ip so-
qutigisaqaqatigiit assiginngitsut aammalu attaveqaatinik atuisut, kiisalu attaveqaatinut
tunngasunik nioqquteqartut peqatigiiffiillu, Namminersornerullutik Oqartussani aki-
sussaasut, suliffeqarfiit Namminersornerullutik Ogartussanit pigineqartut, kiisalu inuit
ataasiakkaat pineqartunut isummersortartut oqallinnermilu peqataasartut oqaloqatigi-
neqarput. Aammattaaq TELE Greenland A/S (tamatumalu kingorna TELE) Ineqat-
nermut Attaveqarnermullu Pisortaqarfiup kissaateqarnera malillugu, paasissutissanik
allanillu piviusunik Ementor-imik tatiginassusaanik misissorneqarsimasunik pissarsivi-
gineqarsimavoq.

! Ementor tassaavoq nunani avannatlerni suliffeqarfik siunnersuinermik suliagartoq 2.500-nik sulisulik,
taakkunannga 800-it Danmark-imiillutik. Siunnersuisoqarfik attaveqaateqarnermut tunngasunik misissu-
inernik misilittagaqarluartuuvoq, ilaatigut aningaasarsiornikkut, ogartussaasut inissisimanerisa tunngaasi-
gut, niuernikkut pissutsit teknologimullu tungaasigut. Ementor-ip attaveqaateqarnermi misilittagai nu-
narsuaq tamakkerlugu ogartussaasut, attaveqaateqarnermilu sullissisut, Europami, Aasiami Afrikamilu
sullissinerinit aallaaveqarput.

Suliarinnittoq

1.1

llusaa — Attaveqaatit pillugit nalunaarusiaq ilassutitullu
nalunaarusiaq

Kalaallit Nunaanni attaveqaatit pillugit nalunaarusiaq ataatsimut isiginnilluni nalunaaru-
siamik kiisalu ilassutitut nalunaarusiamik imaqarput. Ilassutitut nalunaarusiami Kalaallit
Nunaanni attaveqaateqarnermi misissukkat sukumiisumik sammineqarput. Uanilu
ataatsimut isiginnilluni nalunaarusiami, ilassutitut nalunaarusiamit pingaarner-
siukkat sammineqarput, nalilersukkat itisilernerisa saniatigut, sukumiisumik sammine-
qartut ajornartorsiutaasinnaasutullu tikkuussat iserfigineqarput.

Ataatsimut isiginnilluni nalunaarusiaq marlunnut avinneqarsimavoq: Immikkoortumi
siullermi Kalaallit Nunaanni attaveqaateqarnerup maanna inissisimanera sammineqar-
pogq, immikkoortullu aapppaani siunissami Kalaallit Nunaanni attaveqaateqarnikkut
ineriartornermi periarfissat pingaarutillit oqallisigineqarlutik. Immikkoortumi siullermi
oqaluttuarisaaneq tunngavigineqarpoq, kiisalu siunissaq qanoq sanarfineqarsinnaaner-
soq, immikkoortullu aappaani siunissami ineriartortitsinermi periarfissat ajornartorsiu-
taasinnaasullu politikkikkut suliniuteqarfigineqartariaqartut sammineqarlutik.

Kalaallit Nunaanni attaveqaateqarnikkut inissisimaneq

Kisermaassisus-
Saatitaaneq

Namminersor-
tunngorsaaneq
aallartilaarsima-
voq

Kalaallit Nunaanni attaveqaatitigut ingerlatsineq eqqartussagaanni TELE eqqartorta-
riaqarpoq, taannaavormi Kalaallit Nunaanni nunap sananeqaataatigut niuernikkullu
unammillertariaqakkat nassatarisai ilanngullugit, attaveqaatitigut ineriartornermik sa-
naartornermillu ingerlatsisuusimasoq.

Ukiup 2004-ip aallartinnerani TELE inatsisit malillugit 100 %-imik Kalaallit Nunaanni
attaveqaatitigut kiffartuussinermut kisermaassisussaatitaavoq. Taamaalilluni TELE
nunarsuarmi nunani killerni attaveqaatitigut kisermaassisut ikittuinnanngortut ilagaat.

Attaveqaatitigut niuernermi namminersortunngorsaaneq aallartilaalersimavoq. Illutinik
piginnittunut terminalit atortuinik attaveqaatitigullu atortunik ikkussuinerit niuernikkut
ammaaffigineqarsimapput. Aammattaaq inuiaqatigiit attaveqaatitigut namminersor-
tunngorsaasoqassappat Kalaallit Nunaanni atuisunut pitsaaqutaasinnaasorisanut eqqu-
manerujartorput.

Tulliuttuni Kalaallit Nunaanni attaveqaatitigut” inissisimaneq naatsumik iserfigineqas-
saaq. Tamatumunnga siunertaavoq Kalaallit Nunaanni attaveqaateqarnermi niuernikkut
atugassaritaasutigullu ullumikkut inissimanerup qulaajarnissaa. Naatsumik Kalaallit
Nunaanni attaveqaatitigut inissisimanermi atugassarititaasut tunngavigalugit politikkik-
kut inatsisitigullu inissimanermi killiussat sammineqassapput. Tamatumap kingorna
maanna kiffartuussinerni neqeroorutaasut, akit ineriartorneri, akilersueriaaserlu sammi-
neqassapput. Taavalu TELE-p PSTN-imik3 (Internet ilanngullugu) ISDN-imillu* Ka-

2 Tamanna annertunerusumik ilanngussatut nalunaarummi allaaserineqarpoq.
3 PSTN tassaavoq “Public Switched Telephone Network™ — isumagqarluni: telefonit aalaakkaasut.

Suliarinnittoq 2

laallit Nunaanni pilersuinermini ilanngaasereerlugit aningaasartuutai saammineqassallu-
tik.

2.1

Attaveqaatinik pilersuinermi pisariallit

Kalaallit Nunaat
nunanit allanit
pingaarutilinnik
allaanerussute-
qarpoq

Inoqassuseq

Attaveqaateqar-
nermi ilaangaatit
peereerlugit kaa-
viiaartitat

Kalaallit Nunaanni attaveqaatitigut aaqqissuussaaneq, attaveqaatitigut piginnaasat kif-
fartuussinerillu qanoq annertusarneqarlutillu aaqqissuunneqassanersut oqallisigineqale-
raangat, tamatigungajak inuiaqatigiinnik annertuunik suliffissuagarnermik ingerlatsiviu-
suni, niuernikkut aaqqissuussaanikkullu atugassarititaasut aallaavigineqartarput. Ta-
manna Kalaallit Nunaanni attaveqaatitigut inissisimaneq pillugu oqallinnermi aallaavi-
gissallugu tamatigut pitsaanerpaanngilaq, Kalaallit Nunaammi nunanut killernut naleq-
qiullugu arlalitsigut pingaarutilitsigut malunnaatilimmik allaanerussuteqarmat.

Pilersuinermi atugassarititaasut assigiinngissutaat pingaarutillit paasiniassagaanni ino-
qassutsikkut nivernikkullu Kalaallit Nunaanni atugassarititaasut ersersinneqartariaqar-
put:

® 1. januar 2003 kalaallit Nunaanni inuit 56.676 —iupput. Tassani Nuuk inuttunersaal-
luni 13.884-inik inoqarpoq, taakku nuna tamakkerlugu inuit 25%-erai. Illoqarfiit
annerpaat tulleraa Sisimiut 5.263-inik inulik, taakku nuna tamakkerlugu inuit 9 %-
erai. Inuiaqatigiit taama ikitsigitillugit, nunarujussuarmullu siammarsimatillugit, illo-
qarfiit nunaqarfiillu qularnaatsumik pilersorneqassappata attaveqaatitigut aaqqis-
suussaaneq assut siammasissuusariaqarpoq, illuatungaanilu attaveqaatit piginnaa-
saannik pisariaqartitsinerit sumiiffimmiit sumiiffimmut assiginngitsorujussuullutik.

¢ 2002-mi TELE-p ukiumoortumik ilanngaatit peereerlugit naatsorsuutai
malillugit, attaveqaatitigut niuernermi kaaviiaartitat 529 mio.kr-iupput. Taakku
2002-mi Danmarkimi niuernermi ilanngaatit peereerlugit kaaviiaartitat 34.588
mio.kr-iusut 1,5 % -eraat. Kalaallit Nunaanni inuussutissarsiortut — nunat allat
assigalugit — attaveqaatinik kiffartuussinernik annertuumik atuisuupput.

2.2

Politikkikkut inatsisitigullu killiliussat

Kalaallit Nunaanni
aaqqiineq immik-
korluinnaq ittoq

Kalaallit Nunaanni attaveqaateqarnerup unammilleqatigiinnermut ammaanneqanngin-
nerata kinguneraa, ingerlatsinerup Europami attaveqaatitigut ingerlatsinermit assigiin-
gitsutigut annertuumik allaanerussuteqarnera. Kalaallit Nunaanni immikkut illuinnar-
tumik aaqqiisoqarsimavoq, Europami 1990-ikkut aallartinnerani attaveqaatitigut inatsi-
seqarnerup inissisimaneranut assigusumik.

Attaveqaatinik aqutsineq nakkutilliinerlu immikkoortut assigiinngitsut suleqatigiinneri-
sigut ingerlavoq.

+ISDN (Integrated Setvices Digital Network) atuisut aqqutinik 2-nik telefonimut internetimullu periarfi-
sippai .

Suliarinnittoq 3
Ementor Danmark, 2004.

® Attaveqaateqarnermi Kalaallit Nunaanni inatsisit killiliussat qallunaat inatsisaat pi-
ginnaatitsinermik imallit aallaavigalugit suliaavoq, tassanilu Namminersornerullutil-

lu Oqartussat attaveqaateqarnikkut akisussaaneq tamakkiisoq Kalaallit Nunaata
iluani, Kalaallit Nunaata nunallu allat akornanni, avataanullu tigummillugu.

® Naalakkersuisut akuersissuteqarnerisicut TELE attaveqaateqarnikkut piumasaqaati-
talinnik sanaartornissamik ingerlatsinissamillu piginnaatinneqarpoq, tamatumanilu
akinik, atuinissamillu najoqqutassanik naalakkersuisut akuersisartuunissaat piuma-
saqaataalluni.

® Inegarnermut Attaveqarmullu Pisortaqarfiup TELE-Ilu akornanni ingerlatsinissa-
mut isumagqatigiissuteqartogarpog, taakku akornanni suleriaasissanut tunngasumik.

® Naalakkersuisut attaveqaategarnermut inatsisit naapertorlugit immikkut ittunik
peqqussusiorsinnaanermik piginnaatinneqarput.

e TELE-p aktieselskab-inngorneratigut inatseqarpogq, tassanilu naalakkersuisut male-

ruagassiorsinnaatitaapput, piginneqatigiiffiup siulersuisuinik toqqaasartussaallutik,
ataatsimullu isigalugu TELE-mik piginnittutut ingerlatsisussaallutik.

TELE-p aqunneqarnerata malinnaavigineqarnera Ineqarnermut Attaveqarnermullu
Pisortaqarfimmit ingerlanneqarpogq, piginnittutulli ingerlatsineq Namminersorneq pil-
lugu Naalakkersuisoqarfimmit, siulersuisut allattoqarfianit ingerlanneqarpoq. Tama-
tumani Namminersornerullutik Oqartussanit siunertarineqarpoq piginnittut ingerlatsi-
sullu avissaaqqatinnissaat.

TELE attaveqaatitigut sullissinermi atuisunut maleruagasssiornissamik piumasa-
qaasiornissamik pisussaaffeqarpoq, ilaatigut tamatumani pineqarlutik kikkut ta-
marmik naligiissumik TELE-ip atortuutaannik atuilluarsinnaanissaanik periarfissii-
nissaq. Pisussaaffiliinermi tamatumani ersarissarneqanngilaq, nunap isorartussusaa
imaluunniit inogqortussuseq tunngaviussanersut, tamaalillunilu assigiinngitsunik
isummersorneqarsinnaalluni.

TELE-mut akuerissut uniogqutinneqarpa?

IT-mik suliffeqarfiit Nuummiittut marluk, 2002-imili internetimik kiffartuussinernik neqeroos-
simapput , taakkulu TELE-p kisermaassiussaatitaafimminut ilaanerarpai - Pineqartut TELE-p
saaffiginninneratigut, Ineqarnermut Attaveqaatinullu Pisortaqarfimmit 2003-ip ukiaani suliari-
neqarsimapput, tassani pineqarpoq suliffeqarfik (X) aqqutinik akikitsunnguanngorlugu I'T-mik
nioqquteqartumut (Y)-mut tunisivoq. Tamatumallu kingorna (Y) datat siammarterneranik ni-
oqquteqarnermini kiffartuussinernik allanik ilanngussaqarpoq. Tassani Internetip aqqutaannik
attaveqarnermik tuniseqqiinerit tunngavigineqarput.

Pineqartut suli aalajangiiffigineqanngillat, tamatumani politikkikkut oqallinnissaq upernaaq
2004-mi pisussaq utaqqgineqarmat. Kisianni ilisimasat malillugit aatsaavissuaq TELE-p kiser-
maassisussaatitaanerata atorunnaarsinneqarnissaanik iliuuseqartoqarpoq, niuernermillu inger-
latsivinni taamaattuni taama pisoqarnerata paasinarsisippaa, TELE-p kisermaassisussaatitaane-
ra ajalusuulersoq.

Suliarinnittoq 4
Ementor Danmark, 2004.

2.3

Kiffartuussinerit neqeroorutigineqartut

Kiffartuussinerit
neqeroorutigine-
qartut

Kiffartuussinerit
tunngaviusut
Siammarsimaneri

Internetimut pe-
riarfissat assi-
giinngitsut

Attaveqaatinik
atuineq annikit-
sumik qaffariar-
poq

TELE ullumikkut kiffartuussinernik assigiinngitsunik amerlasuunik neqerooruteqar-
poq. Attaveqaatitigut kiffartuussinerit tunngaviusut saniatigut, soorlu telefonit alaak-
kaasut PSTN, ISDN, telefonip aqqutaa atorlugu sianerluni Interneterneq, aamma ne-
qeroorutigineqarput mobiltelefoni, attaviit aalaakkaasut (tamatumani KNR-ip radiuk-
kut TV-kullu sinerissami radiut tassalu radiokadit, qaammataasallu atorlugit) sullissine-
rit. Qaammataasatigut kiffartuussinerit Iridium Inmarsat kiisalu sinerissami radioqarfiit
(tassani annaassiniarnermut isumannaallisaanermullu sullissiviit pineqarlutik)

Attaveqaatitigut tunngaviusumik kiffartuussinerit aamma attaviit aalaakkaasut aqqutaat
kiisalu radiomik tv-millu siammartiterinerit, ullumikkut Kalaallit Nunaanni inoqarfinni
tamani sinerissami radiunit qaammataasallu aqqutaannit attavilerneqarsimasunit ator-
neqarsinnaapput. 2003-ip naanerani Kalaallit Nunaanni telefonit aqqutaat 25.500 mis-
saanniipput (PSTN ISDN-illu)

Kiffartuussinissamut akuersissutip iluani sootlu GSM/NMT mobiltelefoninik illoqar-
fiit mittarfeqarfiillu akornanni killeqarput. Tamanna isumaqarpoq, inuiaqatigiit 82 % -ii
mobiltelefoninik atuisinnaapput, taakkunanngalu 65%-it mobiltelefoneqarput’. Dan-
markimi atuisut 85%-iupput. Kalaallit Nunaanni 2003-ip naanerani mobilinik atuisut
30.000-iupput.

Kalaallit Nunaanni Internetimik kiffartuussineq Internetip aaqqissuussaaneranut ilaa-
voq TELE-Ilu MPLS-ikkut attaveqaataanut ilaalluni’. Internetimut kiffartuussinernik
atueriaatsit asigiinngitsuupput. Telefonit aqqutaat atorlugit ISDN-imik kiffartuussissu-
tit sumiluunniit taakkuninnga atuiffiusinnaasuni atorneqarsinnaapput. ADSI-imik
atuinissamik Kalaallit Nunaanni illogarfiit 17-it 2004-ip ingerlanerani neqeroorfigine-
qassapput. 2003-ip naannerani Internetinik atuisut 10.000-iupput.

Oqaluussinernut Internetimullu atuinermut attavik aalaakkaasoq atorlugu attaviliisar-
nerni isertitat, 1996-imi TELE-p kiffartuussinissamik akuerissutaanut tunngasunit iser-
titat 66 %o-erai. Piffissami 1996-2002-mut oqaluussisarnerni isertitat annertusilaarsi-
mapput, attaveqaatinilli atuinermi isertitat Internetimik atuinermik patsiseqartumik,
marloriaat sinnerlugit amerlisimapput.

> Inuit 100-ngaangata 53-it mobileqartarput. Inuiaqatigiinni 18% najukkaminni mobiltelefoneqarsin-
naanngitsut naatsorsuinermi ilaatinngikkaanni kiisitit 65%-iussaaq

 MPLS (Multi Protokol Label Switching) internetimut attaveqaatinut teknologi nutaajuvoq, qanganisa-
nut naleqqiullugu piginnasamik atorluaanerusoq.

Suliarinnittoq 5
Ementor Danmark, 2004.

llusiligaq 2.3-1:Telefonit agqutaanni ineriartorneq

Tusilikkami takuneqarsinnaavoq, telefonikkut ISDN-ikkullu aqqutit atorneqarneri ka-
tikkaanni, affaata missai Internetimut sianernernut atorneqartarput.

KNR-ip TV-kut radiukkullu aallakaatitaasa siammarternerinut TELE-p attaviit aalaak-
kasut atortittarpai. Naalakkersuisut attaviit aalaakkaasut atornerini, inuiaqatigiinnut aki-
gitinneqartut naliginnaasut apeqqutaatinnagit, akiliutissap annertussusissaa aalajanger-
tarpaat. KINR-ip attaviit taakku atorsinnaavai, aningaasartuutaannaat aallaavigalugit aki-
lersuinikkut, taamaattumik TELE kiffartuussinermi tamatumani iluanaaruteqanngilaq.

2.4

Akinik aalajangersaasarneq akillu ineriartornerat

TELE-p akilersui-
sarnerani killilius-
sat

Akuttunngitsunik
akinik appaaso-
qartarpoq

Ataatsimut isigalugu TELE-p akinik aalajangersaasarnermini suliffeqarfiup aningaasati-
gut patajaatsumik ingerlanissaa, illuatungaanilu “kikkut tamarmik kiffartuussinissamut
akuerineqartut atortuinik atuisinnaallutillu atorluarsinnaasunik attavilerneqarsinnaas-
sapput’-mik pisussaaffitsik naammassiniartussaavaat.

Niuernerpalaartumik ingerlatsinissamik piumasaqarnerup nassatarivaa, nunap karsianit
tapiisoqarneq ajornera.

TELE-p 1990-ikkut allartinneraniilli akitigut politikkimini anguniagarisimavaa, digitali-
seriinerup teknikkikkullu ineriartornerup iluaqutissartaasa akinik akuttunngitsunik ap-
paasarnernut atornissai. Taamatut anguniagaqarneq ataatsimut isigalugu malinneqarsi-
mavoq, Kalaallit Nunaannilu attaveqaattitigut kiffartuussinernut akiliutinik ukiup af-
fakkaarlugit appaasoqartarpog.

Ukiuni kingullerni akinik appaasarnerni TELE-p ilumini aningaasartuunik misissueq-
qissaartarneri tunngavigineqartarput, tamatumamani pingaarnertut siunertarineqarluni
kiffartuussinerni ataasiakkaani aningaasartuutit isertitallu imminnut naleqquttuunissaat.
Tamanna ilaatigut pissutaavoq, kiffartuussinerit ataasiakkaat immikkut kiisalu kiffar-
tuussinerit assigiinngitsut immikkoortillugit akinik appaavigineqartarmata. Assersuuti-
galugu tamatumap nassataanik Danmarkimut attaveqartarnernut akit akinut allanut na-
leqiullugit sukkanerusumik appartinneqarsimapput. Taamatut iliornermi siunertarine-

qarpoq iluanaarfiusunit nunap iluani amigartoorfiusunut matussusiisarnerit annikilliar-
tuaartinnissaat.

Piffissami 1996-2002 telefonikkut oqaluussinerit (najugarisami, llloqarfiit akornini, nu-
nanullu allanut) 20%-imik qaffariarsimapput, piffissamilu tassani najugarisami, illoqar-
tiit akornini, Danmarkimullu oqaluussinernut akit 43%, 42% 64%-imillu apparsimallu-
tik. Tamanna ilutigalugu inuiaqatigiinni akit 11 %-imik qaffassimapput. Atuinerup an-
nertusiartornera akillu appartarneri, imminnut naleqqiukkaanni, akit appartarnerinut
naleqqiullugu atuineq annertusinerusimanngilaq, taamaammallu TELE-p telefoninik
kiffartuussinermini kaaviiaartitai piffissami tassani annikillisimapput. Ilassutitut nalu-
naarusiami kapitel 1-mi telefoninut aalaakkaasunut, mobilinut Internetimullu kiffar-
tuussinerni akit ineriartornerat, atuinerullu annertussusaa annertunerusumik nassuiar-
neqarput.

TELE-p 1.marts 2002 nutaatut internetimik kiffartuussinernut atuineq tunngavigalugu
akilersuisitsineq atulerpaa. Tamanna pivoq kiffartuussinerit VPN’ MPLS-ilu atuutiler-
neranut atatillugu. Taamatut akilersueriaaseqarnerup nassataraa, atuisut internetikkut
nassiussinerminni nassiussamik attaveqaatit aqqutaatigoornerminni initussusaat malil-
lugu akiliisalernerat. Atuinerup annertussusaa tunngavigalugu akilersuisarneq aamma
ADSL"imut MPLS-imullu atorneqarpoq. Ineriartorneq tamanna europami nunanut
periutsinut naleqqiullugu allaaneruvoq. Taakkunami attaveqaatit aalaakkaasut atorlugit
internetimik atuineq atuineq tungavigalugu akilersorneqanngilaq, flat rate”-ili atorne-
qarluni, tassalu atuineq apeqqutaatinnagu aalajangersimasumik akiliisarneq.

TELE-p atuineq tunngavigalugu akilersuitsinera aallagqaammut, teknikkikkut attave-
qaatitigut aqqutit ingerlatsinermillu aningaasartuutit nalilersornerinik tunngaveqarpoq.
Eqqarsaatigineqgarsinnaavoq atuisut assigiinngitsut isumai aallavigalugit, akilersueriaat-
sip ineriartortinneqarnerani niuernermi politikkikkumut naleqqussaasoqarsinnaasoq.
Maannamut taamatut akilersueriaatsip aallartissimanera annermik iluarineqanngilaq,
atuisummi ametlasuut isumaqgarput, tamanna Kalaallit Nunaanni Internetimik atuine-
rup ineriartorneranut kigaallassaataasoq, kiisalu aningaasartuutissanut missingersuu-
siornermi nalorninermik kinguneqartartoq, Internetimut datanillu ingerlatsitseqqin-
nermut aningaasartuutit aalaakkaasuuneq ajormata. Ilassutitut nalunaarummi akilersui-
sarnermi tunngaviit kapitel 4-mi itisilerlugit sammineqarput, atuisullu isumaat kapitel 8-
mi oqariartuutiginiarneqarlutik.

7 VPN (Virtual Private Network) Teknikkikkut aaqqiineq suliffeqatfiit assigiinngitsuni inissisimasunik
suliffiutillinnut naleqquttoq. Tassani datat ilisarnarunnaarsagaanngillat, attaveqaatitigulli allanut matog-
qasumik attaveqatigiinerit ingerlattarlugit.

8 TELE-p taamatut akilersueriaatsimik atuilersitsinerminut patsisai ilassutitut nalunaarummi annertune-
rusumik iserfigineqarput.

2.5

Pilersuisussaatitaanermi misissuinerit

lluanaarfiusuniit
iluanaarfiunngit-
sunut matussusii-
sarneq

Unammilleqati-
giinnermik am-
maassisoqassap-
pat pilersuiussus-
saatitaanerup
annertussusaa
Qulaajartariaqar-
poq

2.5.1

Najugaqarfinni inukitsuni attaveqaatinut kiffartuussinernut aningaasartuutit, kiffartuus-
sinernerni ataasiakkaani iluanaarutaasunit matussuserneqartarput’. Kiffartuussinernut
ataasiakkaanut aki ataaseq atorlugu inummut ataatsimut aningaasartuutigineqartartut
taamaattumik takuneqarsinnaangillat.

Unammilernermik tamanut ammaasoqassappat TELE-Ilu pilersuisussaatitaaneq tigus-
sappagu, taava aningaasartuutit tamatumunnga attuumassuteqartut naatsorsorneqarsi-
masariaqarput. Tassunga pissutaavoq, namminersortunngorsaaneq ammaakkiartuaar-
neqassappat TELE isertitaqarfiginerpaasamigut (nunanut allanut sianertarnernit, illo-
qarfinnilu annerni inuussutissarsiornermik ingerlatsisunit) unammillerneqartussaam-
mat. [limanarluinnarporlu TELE-p ullumikkut iluanaarfiusartuniit amigartoorfiusunut
matussusiisarnera pisinnaajunnaassasoq. Allatut oqaatigalugu TELE pilersuisussaatitaa-
lersinnaavoq sumiiffinni kiffartuussinernut atuisunullu iluanaarfiunngitsunut. Tassa
imaappoq pilersuisussaatitaanermi amigartoortoqassaaq, TELE-p pilersuisussaatitaasu-
tut tapiiffigineqartariaqarneranik kinguneqartumik. Tamanna tunngavigalugu attaveqaa-
tit pillugit nalunaarusiami Kalaallit Nunaanni pilersuisussaatitaanermik misissuinerit
sammineqarsimapput.

Kiffartuussinernik togqgaasarnerit

TELE tapemeqar-
tariaqassaaq

Pilersuisussaatitaanermik misissuinermi apeqqut pingaarutilik tassaavoq kiffartuussine-
rit sorliit pilersuisussaatitaanermut ilaatinneqassanersut. Tassunga atatillugu Ineqar-
nermut Attaveqaateqarnermullu Pisortaqarfik aalajangersimavoq, kiffartuussinerit pi-
lersuisussaatitaanermik misissuinermi uani tassaassasut PSTN (taassumalu ataani In-
ternet) ISDN-ilu. Ilassutitut nalunaarummi kapitel 5-imi itisilerneqarput, assersuutiga-
lugu sooq mobiltelefonit pilersuisussaatitanermi kiffartuussinernut ilanngunneqarsi-
mannginersoq.

Sooq mobiltelefonit pilersuisussaatitaanermut ilaatinneqanngillat?

Mobiltelefonit pilersuisussaatitaanermi misissuinermut ilaatinneqassanersut annertuumik ogal-
lisigineqarsimavoq. Pilersuisussaatitaamut kiffartuussinernut ilaatinneqartussanut tunngavigi-
neqartartoq tassaavoq, pilersuisussaatitaanermut kiffartuussinerni tunngaviusumik kiffartuussi-

9 Iluanaarfiusuniit amigartoorfiusut matussuserneqartarput , TELE-p iluanaarfiusuniit amigartoorfiusut

matussuseraangagit Kalaallit Nunaanni illoqatfinniikaanni nunaqarfinniikkaaniluunnit attaveqaatitigut
kiffartuussinerit assigiimmik akillit negeroorutigineqartarput. Sumiiffinni inukitsuni telefonitigut kiffar-
tuussinerit sumiiffinnut inoqqortunerusunut naleqqiullugit akisunerungaatsiarput. Tassa imaappoq illo-
qarfinni annerni attaveqaatinik atuisut, kiffartuussinerit atornerini aningaasartuutinut naleqqiullugu aki-
liivallaartarput . Tassani iluanaarutit matussutitut atorneqartarput, sumiiffinni telefoninik atuinermi iserti-
tat aningaasartuutinut matussusiisinnaangikkaangata.

Taamatut periuseqarneq Kalaallit Nunaanniinnaanngitsoq aammali nunani allani attaveqaatinik sullissi-
vinni atorneqartarpogq.

nerit pineqartarmata. Allatut oqaatigalugu, tassani pineqartarput sumiiffiit iluanaarfiunngitsut
inuiaqatiminnut avatiminniitunut attavilernissaat qulakkeerneqassasoq. Mobiltelefoni taamatut
taaneqarsinnaangilaq, tassami inuiaqatigiit tamarmik telefonit aalaakkaasut atorlugit periarfissa-
qareermata.

Tamatumap saniatigut nunaqarfinniit paasissutissanik misissuisoqarsinnaanngilaq, nunaqarfinni
mobiltelefonit atunngimmata. Politikkikkut illoqarfiinnarni mobiltelefoninik pilersuussaatitaa-
nermik aalajangersaanissaq pisinnaanngimmat, petiarfissatuaalissaaq nuna tamakkerlugu mobil-
telefonit atulernissaanik aalajangiinissaq. Tamanna annertuumik nalorninartoqarpoq, tassami
nunaqarfinni mobiltelefoninit isertitat aningaasartuutillu naatsorsorneqartariaqassammata.

Tamanna pissutigalugu maanna mobiltelefonit pilersuisussaatitaanermi kiffartuussinernut ilaa-

tinneqanngillat.

Pingaaruteqarpoq eqqaamassallugu, pilersuisussaatitaanermi aalajangersakkat allanngor-
tinneqgarsinnaammata. Allatut oqaatigalugu kiffartuussinerit pilersuisussaatitaanerup

ataaniittut tassanilu malitassatut aalajangersakkat, inuuttaasut pisariaqartitaat politikeril-
lu kissaataat kiisalu teknikkikkut aningaasarsiornikkullu inetiartorneq aallaavigalugit
naleqqussarneqarsinnaapput. Assersuutigalugu telefonit aalaakkaasut mobilillu akor-
nanni ineriartorneq taamaaginnassappat, mobiltelefonilu inuiaqatigiinnit attaveqaatitut
pingaarnertut isigineqalissappat, pissusissamisuussaaq nalilersussallugu, mobitelefoni
kiffartuussinernut pilersuisussaatitaanermut ilaasunut ilanngunneqassanersoq.

Pilersuisussaatitaanermik misissuinerup inerneri

Nuuk kisimi anin-
gaasartuutit pee-
reerlugit iluanaar-
fiusinnaavoq

Misissueqqjissaarnerit takutippaat kiffartuussinerit pilersuisussaatitaanermik attorneqar-
simasut (tassalu telefonit aalaakkaasut Internetilu) neqeroorutiginerini, illoqarfik ataa-

sinnaaq ilanngaatit peereerlugit iluanaarfiusinnaasoq — tassalu Nuuk. Allatut ogaatiga-
lugu, niuertoq pilersuisussaatitanermik pisussaaffeqanngitsoq Kalaallit Nunaanni siul-
liulluni kisimiillunilu Nuuk kisiat kiffartuussinernik pilersuisussaatitaatfiusunik pilersor-
sinnaavaa, ilanngaatit peereerlugit isertitani annertunerutinniarunigit.

Matumani naqissuserneqassaaq, kiffartuussinerit pilersuisussaatitaanermik attorneqar-
tut akii september 2003-imeersut, atuisullu amerlassusai periuserlu piffissaq taanna
atorneqartoq malillugu sullissisoqarpat, aatsaat taama inerniliisoqarsinnaammat.

Kalaallit Nunaanni illoqarfinnik nunaqarfinnillu iluanaarfiunngitsunik pilersuisussaati-
taanermi amigartoorut, maanna ukiumut 38 aamma 48 million kr-nit'’ missaaniitutut
ogaatigineqarsinnaavoq. Taakku agguaqatigiisillugit inummut ataatsimut ukiumut 670
aamma 850 kr-it akoranni naleqarput aammalu TELE-p 2003-mi (pilersuisussaatitaa-
nermini) kiffartuussinernut 3-nit ilanngaatit peereerlugit ukiumut kaaviaartitaasa 22 %
aamma 28 % -erai.

10 Inernerata annertuussai assigiinngillat, ilassutitut nalunaarummi nikerarsinnaanerinik misissuinerit
takutimmassuk, amigartoorutit annertuumik nikerarsinnaasut, tamatumani nalilersuutit qanoq ittuuneri
apeqqutaallutik. Ilaangaatit peereerlugit kiffartuussinernik ataasiakkaanik iluanaarfiusinnaasunik misis-
suinermi paasineqarpoq, Nuuk kisiartaalluni ilanngaatit peereerlugit , nalilersuutit allanngorarnerini ,
aalaakkaasumik niuernerpalaartumik ingerlatsiviusinnaasoq. Maluginiarneqassaarli Qaanaaq/Pituffik
ilaatigooriarluni ilanngaatit peereerlugit iluanaarfiusinnaamat.

Amigartoorutit annertussusaanik eqgartuinermi puigorneqassanngilaq, misissuinermi
paasineqarmat, Kkiffartuusinerit pilersuisussaatitaanermik attorneqartut imminut akiler-
sinnaasumik negeroorutaasinnaasut maani nunaqartut sisamararterutaannaanut atorne-

garsinnaasut — tassalu Nuummi najugagartunit. Amigartoorutit annertussusaanniit suli
annermik matumani ersersinneqarpoq, Kalaallit Nunaanni attaveqaatitigut ingerlatsi-

nermi atugassarititaasut qanoq ilungersunartigisut, aammalu nunani allani attaveqaati-
nik ingerlatsisutut, annertuumik atuinermi iluaqutaasinnaasunik atorluaanissaq qanoq
ajornakusoortigisoq.

Kiffartuussisoq pilersusussaatitaanermut atatillugu amigartooruteqarnerani tapiissute-
qartarnissamik nalilersuinermi, pilersuisussaatitaanermi iluaqutinik naatsorsorneqarsin-
naanngitsunik taakkartuisoqarsinnaavoq. Taakku ilassutitut nalunaarummi takuneqar-
sinnaapput. Ogqallisigineqarsinnaavoq qanoq taakku naatsorneqarsinnaanngitsut piviu-
sorpalaartiginersut Kalaalit Nunaannullu qanoq isumagarnersut. Qanorluunniit oqal-
linneq inerneqassagaluarpat, erseqqissoq unaavoq, iluaqutaasinnaasut taakku_sukkul-
luunniit matussusersinnaanngimmagit aningaasartuutit annertuut, Kalaallit Nunaanni
pilersuisussaatitaanermut attuumassuteqartut. Tamanna isumaqarpoq, Kalaallit Nu-
naanni attaveqaatitigut unammillernermik ammaasoqassappat, pilersuisussaatitaaner-
mik ingerlatsisut ingerlatsinerminni amigartoorutaat matussuserniartariaqarput.

Kalaallit Nunaanni attaveqaateqarnermi ineriartorneq

IKT-p atorneqar-
nera

Kalaallit Nunaanni inuiaqatigiit ilisimasat-attaveqaatillu silarsuaannut ikaarsaariartorput.
Nunarsuarmi allani pissut assigalugit, digitalimik allafissorneq, e-ilinniarneq (internetik-
kut ilinniarneq), e-niuerneq (internetikkut niverneq) aammalu atortuutit nutaat ilisi-
masakkaanik” pilerneqarsimasut, nutaaliornermilu piumasaqaatit annertusiartortut, pe-
riataallaqqissuunissamik, atorluaasinnaanermillu, ineriartorneq sunnerneqarsimasussaa-
voq. Unammilligassaq tassaavoq paasissutissiinermi attaveqaateqarnermilu teknoligip
IKT-ip (informations-og kommunikationsteknologi) atorluarnissaa, attaveqaateqarne-
rup iluaqutissartal inuiaqatigiit ataatsimut isigalugit pitsaasumik kinguneqassappata.

Kalaallit Nunaat ineriartornerup tamatuma avataanut inississinnaanngilaq. Ilisimasanik
suliagarneq, e-niuerneq digitalimillu allaffissorneq politikkimik sunniissussaapput —
aamma Kalaallit Nunaanni. Taamaattumik pisariaqarpoq, inuiaqatigiit ilisimasaqarluar-
tut nutaanullu eqqummaarissut pilersinneqassappata, pisariaqartitaasut isiginiarneqar-
nerunissaat

Tamaammat immikkut soqutiginaateqarpoq, ineriartornermut tamatumunnga iluaqu-
taasinnaasumik, periarfissat assigiinngitsut attaveqaateqarnikkut iliuuserineqarsinnaasut
misissornissaat.

3.1

Kalaallit Nunaanni attaveqaateqarnikkut sunniuteqarfigine-
qarsinnaasut

Inuiaqatigiit nu-
taaliaasunik ilisi-
masaqarluartut
pilersinneqassap-
pata: Attaveqaa-
teqarneq ingerla-
luartariaqarpoq

Sunniuteqarsin-
nasut 4-it

3.1.1

Inuiaqatigiit nutaaliaasut pilersinneqassappata attaveqaatitigut IKT-kullu ingerlaluarto-
qartariaqarpoq. Attavegaatinik ingerlatsivik ingerlaluartoq tassaavoq:

o Kiffartuussinerit akikitsut , inuit ataasiakkaat pisariaqartitaannut naleqqussarneqar-
simasut.

® Attaveqaatinut aserfallatsaaliinermut, sanaartornernut, ineriartortitsinernullu anin-
gaasaliisarnerit

® Atorluarsinnaasumik isumannaatsumillu attaveqaateqarneq

Inuiaqatigiit ineriartortinneranni Namminersornerullutik Oqartussat attaveqaateqar-
nermi anguniakkat anguniarnerini sukkut sunniuteqarsinnaappat? Ilusilligaq una aalla-
vigalugu akisogarsinnaavoq.

Inatsisit Nakkutilliineq

N 74
< N

Niuerfiup ilusaa Piginnittoq

Immikkoortut sisamat ( inatsisiliorneq, aqutsineq, niuernermi iluseq, piginnittuuneq)
tamarmik immikkut sunniisinnaapput. Tamannalu ilutigalugu imminnut aamma sun-
nersinnaallutik.

Inatsisiliorneq

Kalaallit Nunaanni

Kalaallit Nunaanni inatsisit killiusaat malillugit attaveqateqarnermi ineriartorneq aam-
malu niuerfimmi tassani periusissanik aalajangersaaneq ingerlanneqarpoq — tassani

inatsit atuuttoq aamma TELE-p Kalaallit Nunaanni attaveqaatitigut kiffartuussinernik kisermaassisus-
Zglr;aqr%/%/gagm saatitaanera kiffartuusinissamik akuersissummi inatsisitigut aalajangersarneqarsimap-
allaanerungaat- put. Attaveqaatitigut inatsit atuuttoq atlitsigut Europami inatsisinut atuuttunut naleqqji-
siarpoq ullugu annertuumik allaanerussuteqgarpoq.
Nunani allani attaveqaatitigut unammillernerup ammaanneqarnera nioqqutinik pitsaa-
nerusunik —akikinnerusunik - attaveqaatitigullu kiffartuussinernik amerlanerusunik pe-
riarfissiisutut isigineqartarpoq, tamannalumi IKT-mik atuinerunermik aamma kingune-
qartarluni. Tamannali Kalaallit Nunaanni imaaliallaannaq atorneqarsinnaanngilaq, tas-
sami niuerfinnut mikisunut amerlasuunut imminnut ungasissumik inissisimasunut, ki-
Suliarinnittog 11

sermaasisussaatitaanermik ingerlatsineq pitsaanerusinnaammat. Isummertoqassappalli,
attaveqaateqarnermi unammillernermik ammaassineq atorluaanerunermik, ungasissorlu
isigalugu anguniakkanik angusaqarluarnerusoqassasoq, taava inatsisitigut annertuumik
allannguisoqartariaqassaaq. Tamatumani pisariaqassaaq unammileqatigiit akornanni
naapertuilluartumik ingerlatsinissap qulakkeernissaa.

Nunani allani attaveqaatitigut unammilleqatigiinnermik ammaassiviusimasumi misilit-
takkat takutippaat, kisermaassisutoqqat ,,suluisa kipinissaat® , tamannalu ilutigalugu
namminersortunngorusunneq pilerinarsarneqassappat periutsit nutaat atuutsilernissaat
pisariaqarto. Allatut oqaatigalugu pingaaruteqarpoq, namminersortunngorlaat attave-
qaatit aqqutaannik atuinissaminnut naapertuilluartumik assiginngisitsinngitsumillu atu-
gassaqartitaanissaat. Tamanna ilutigalugu aamma pingaaruteqarpoq, attaveqaateqar-
nermik aqutsisut/nakkutilliisut nukittorsarneqarnissaat — siullermik pineqartut arlaan-
naanulluunniit atasuunnginnissat eqqarsaatigalugu. (ataaniittoq takuuk)

EU-mi nunani attaveqaatitigut unammilleqatigiinnermik ammaassinernut atatillugu
peqqissaartumik katiterinikkut inatsisiliortoqarsimavoq. Tamatumanilu attaveqaateqar-
nermik ingerlatsissuusimasoq ajornartorsiortitsisarsimavoq. Tamannali ilutigalugu —
inatsisit arlaleriarlugit misissorlugillu allanngortittareerlugit — inatsisiliornerup qanoq
ilusilerneqarnissaanut najoqqutasssanik pilersitsisoqarsimalluni.

Niuernermi iluseq

Attaveqaatit aqqu-
taanik unammil-
lemissaq takor-
looruminaappoq

Kalaallit Nunaata sananeqaataata pissutaalluni (niuerfissap killeqarnerujussuata, naju-
gaqarfiit siammasissuunerisa, silamik atugassarititaasut imaannaanngitsuunerisa il.il)
unammillernissamut atugassat pitsaavallaanngillat. Namminersortunngorsaanermi naat-
sorsuutigisariaqarpoq niuertut amerlassutsimikkut killeqangaatsiarnissaat, tassami ili-
manaateqarmat ikittuinnaat iluanaaruteqarlutik TELE-mut unammillersinnaanissaat.

Tamatumani ingammik attaveqaatit aqqutaasa aaqqissugaanerisigut unammillertoqas-
sappat''. Tassami Kalaallit Nunaanni attaveqaatit aqqutaannik nutaanik sanasoqassap-
pat tamanna akisoorujussuussaaq. Tamatumunnga pissutaavoq silamik atugasaarititaa-
sut immikkut illuinnartuuneri, inuiaqatigiillu siammasissumik inissisimaneri. Attaveqaa-
tit aqqutaasa aaqqissuussaanerini atortussiat pingaarutillit ilai, Kalaallit Nunaannut
naleqqiullugit atuisunut amerlanerujussuarnut naleqqussangaasarput — taamalilluni Ka-
laallit Nunaanni attaveqaateqarnermik sullissivik atortussanik pisinermini, atugassani
sinnerlugit ,,pisariaqanngitsunik pisisussaassaaq, soorlu swithes centralillu eqqarsaati-
galugit. Pilersitsiniarnermi aningaasartuutit annertuut, isertitsiviusinnaasullu killeqartut
eqqarsaatigalugit, Kalaallit Nunaanni attaveqaatit aqqutaasa aaqqissuussaanerisa tun-
gaasigut unammillersinnaaneq killilerujussuuvoq.

Taamalilluni Kalaallit Nunaanni niuernikkut immikkut inissisimaneq pissutigalugu, TE-
LE-p saniatigut imminut napatissinnaasunik unammillersinnaasunillu pilersitsinissaq

Tassa imaappoq, Kalaallit Nunaanni attaveqaateqarnermik kiffartuussinernik neqeroortoq nutaaq atta-
veqaatitigut aqqutinik nutaanik allanik sanaartortariaqassaguni.

ajornakusoorpoq. Tamannali isumaqanngilaq unammilleqatigiinnerup eqqunnissaa ajor-
navissortoq. Niuerfinni mikisuni attaveqaatitigut aqqutinik imminut akilersinnaasunik
pilersitsisinnaaneq teknikkikkut ineriartornermi orninneqarpoq. Tamatumani pineqarput
teknikkikkut atortuutit ledninngeqanngitsut soorlu Fixed Wireless Access (FWA), atta-
veqaatit aqqutaannut isernissami periarfissatut allatut atorneqarsinnaasut. Attaveqaatit
aqqutaannik aaqqissussaanermi unammillernissap saniatigut periarfissaavoq, kiffartuus-
sinertigut unammilleqatigiinnnissaq, tamanna pisinnaavoq TELE- p attaveqaatit aqqu-
taannik atuinissamik namminersortunut tunisinissaanik peqquneqarneratigut.

Ogqaatigiuminaappoq , Kalaallit Nunaanni attaveqaatitigut namminersortunngorsaaso-
qassappat, niuertut nutaat iluatsitsissanersut. Atuisussat ikittuinnaaneri, attaveqaateqar-
nermik misilittagalinnik sulisussaaleqisinnaanerit, Kalaallit Nunaannilu niuernermik ili-
simasakinnerit pissutaallutik, namminersorlutik aallartikkaluartut niuerfiup kukkusumik
nalilersorsimaneratigut akiliisinnaajunnaarlutik uniinnaratarsinnaapput. Allat teknologi-
mik nutaamik atuilluaanermikkut, ataannarnissaminnik periarfissaqarsinnaapput — kisi-
anni immikkut kiffartuussinernik, sootlu Interternetimi niuerutaasinnaasunik immikkut
periarfissiinermikkut.

Niuernermi periarfissat killeqarneri pissutaallutik, pisariagassaaq aqutsisut namminersor-
tunngorlaanut ogimaattorsiortitsinnginnissaat.

Aqutsineq

TELE-p aguulun-
neqannginnis-
Saanut patsisit

Nunat attaveqaatitigut unammilleqatigiinnermik ammaasimasut amerlanerpaartaasa,
aaqqissuussaaneq pinnagu iliuutsitigut aqutsineq ginersimavaat. OECD-mi nunanik as-

sersuutissaqanngilaq, attaveqaatinik kiffartuussisut annersaannik pinngitsaaliinikkut
agguluisimasunik. Tassunga paarlagullugu suliffeqarfik ataatsimoortinneqarpoq, aqutsi-

nermilu pingaartinneqarluni naapertuilluartumik immikoortitsinngitsumillu niverfimmi

tassani namminersortunnngortunut nutaanut periarfissiinnissaq.

Tlassutitut nassuiaammi kapitel 6-imi, TELE attaveqaatitigut aaqqissuusaanermigut kif-
fartuussinermigullu avinneqartariaganngitsoq. Taamatut aggulunneqassappat ataatsi-
mut ingerlatsinikkut — annertuumillu atuilluni ingerlatsinikkut iluaqutissat sapaginne-
qartussaapput. Aamma nutarterinermi attaveqaatillu aqqutaannik pitsanngorsaalluni
sanaartornermut aningaasalissarnerit ataatsimut aaqqissuunnerini ajornartorsiutit an-
nertuut pilersinnaapput. Aammattaaq taamatut agguluisoqassappat politikkikkut, aqut-
sinikkut, allafissornikkullu nukippassuit atortariagassapput. Nunani allani taamatut ili-
ortoqarsimannginnera pissutigalugu, misilittakkanik takusassaqanngilaq, taamaalillunilu
Kalaallit Nunaat annertoorujussuarnik ajornartorsiuteqalersinnaavoq, ajornerpaassap-
pallu kukkusunik aalajangiisoqarsinnaalluni, attaveqaatitigut ingerlatsinermut sivisuu-
mik ajorluinnartunik kinguneqartunik.

Tamatumani soorunami niuernermi immikkoortortaqarfiit aggulunneqarsinnaneri mat-
tunneqarsinnaanngillat, kisianni attaveqatitigut aqqutit aaqqissuussaanerisa kiffartuussi-
nernit avissaartinneqarnissaat kaammaattuutiginanngilaq. Periarfissaq eqqarsaatigine-
qarsinnaasoq tassaavoq TELE-p niuerfiisa ilaasa avissaartinneqarsinnaaneri; assersuuti-
galugu mobilinut tunngasortaa, tassani unammillerneq annertusineqarsinnaavoq, TE-

LE-Ilu aalaakkaasumik telefoninut kiffartuussinerata saniatigut periarfissiisoqassalluni.
Taamatulli avissartitsisogassappat aqutsisut tungaaniit aamma annertuumik sulisoqarta-
riaqarpoq — avissaartinneratut atatillugu minnerunngitsumillu tamatumap kingorna.

TELE-p maanna aaqqissuussaanera allanngortinneqassappat, tamanna ungasinnerusoq
isigalugu attaveqaatitigut ineriartornermi anguniakkanik tunngaveqartariagarpoq. Aat-
saat attaveqaateqarnermik ataatsimut isiginnilluni pilersaaruteqarnikkut, TELE-p aggu-
lunnissaanik iliuusissat imaannaanngitsut eqqartorneqarsinnaapput. Matumani erseq-
qissumik paasineqartariaqarpoq, unammilleqatigiinneq ingerlanneqarusunnersoq ima-
luunniit attaveqaatitigut kisermaassilluni ingerlatsineq attatiinnarneqarniarnersoq.

Tassunga atatillugu erseqqissarneqartariagarpoq, unammilleqatiinnermik ammaasoqas-
. . . . . . 12
sappat tamanna ullumernit annertunerogisumik aqutsisunut piumasaqaatitagartoq .

Aammattaaq maannamut aaqqissuussaaneq, TELE-p Ineqarnermut Attaveqaateqar-
nermullu Pisortaqarfimmit nakkutigineqarneranik nassatalik, namminersortunngorsaa-
nermi atorneqarsinnaassanngilaq. Tamatumunnga pissutaavoq ,,nakkutiginnittuuneq*
»piginnittuunerlu® maannatut aaqqissimatillugit taakku imminut qanittuararsuummata,
taamaalillutillu unammillertut nutaat aqutsisunik tatiginninnerat killeqassalluni, soorlu
TELE piumasaqaateqartillugu arlaannaannulluunniit atannginnissaq eqqarsaatigalugu.

Taakku saniatigut Kalaalit Nunaanni attaveqaatitigut unammileqatigiinneq eqqunne-
qassappat periutsinut piumasaqaatit annertunerusussaapput. Paasiuminartuussapput
kinaassusersiortuunatillu. Tamanna ima isumaqarpoq, ullumikkut aaqqiissutit persuar-
siutaanatillu killilersuivallaanngitsut maannamut ajornartorsiutaanatillu atorluartut,
unammilleqatigiinnerup ammaannerani imaaliallaannaq atorsinnaanavianngimmata.

Tamatumap nassataanik, soorlu aamma EU-mi taama iliortoqgarsimasoq, attaveqaate-
garnermi namminersortumik arlaannaanulluunnit atanngitsumik nakkutilliisogartaria-
garpoq. Aammattaaq pisariaqassaaq immikkoortut assigiinngitsut pillugit nutaanik inat-
sisiliornissaq.

Aamma TELE-p namminersortullu nutaat unammilleqatigiinnerup iluani naligiinngit-
sumik inissisimanerat atorunnaarsinniarlugu, nakkutigisamik TELE-p pigisaanik atta-
veqaatit aqqutaanik atuisinnaaneq aaqqiivigineqartariaqarpoq. Tamatumani suut aqutsi-
sutigut pisariaqartinneqarnersut, periuseq suna atorniarneqarnersoq, arlaannaannullu
atanngitsunik ilisimasallit qanoq ittut atorneqarniarnersut apeqqutaassapput. Nunani
allani misilittakkat aallaavigalugit, mianersortumik oqaatigineqarsinnaavoq, Kalaallit
Nunaanni nakkutilliivik arlaannaanulluunnit atanngitsoq 7-10-inik ilinniagartuunik inut-
talik pilersinneqarsinnaassasoq.

12 Tassunga atatilugu pingaaruteqarpoq erseeqqissasallugu, Kalaallit Nunaanni kisermaassisussaatitaaneq
attatiinnarneqassappat, aamma nakkutiginninnissamik aaqqisuussineq nukittorsarneqartariagarmat. Ta-
matumunnga siunertaavoq, attaveqaateqarnermi sunniisinnaanikkut aqutsinikkullu inuiaqatigiinnut ilua-
qutaasumik ingerlatsisoqarnissaa — pisariaqartitsineq tamanna aamma kisermaassinermik atorunnaarsitsi-
nermut atatillugu erseqqissarneqarpoq

Ataatsimut isigalugu attaveqaatinik nakkutilliissusamik taamaattumik pilersitsinissaq 5-
10 mio.kr-inik naleqarsinnaavogq, taakkulu saniatigut ukiumoortumik ingerlatsinermi
aningaasartuutit. EU-mi nunat akornani naliginnaavoq attaveqaateqarnermut tunnga-
sunik suliffissuaqarfiit assigiingitsutigut akitsuutitigut taakku matussuserneqartarlutik.

Piginnittuuneq

Namminersortun-
gorsaarusunermut
patsisit naligiin-
naasut

Tamakkiisumik
hamminersor-
tunngorsaanermi
sunniisinnaaneq
killeqalissaaq

Namminersor-
tunngorsaanermi
iluanaarut ataa-
siartumik iluanaa-
rutaassaaq

Ukiuni kingullerni 10-15-ini nunani killerni arlalinni attaveqaateqarnermik suliffeqartiit
naalagaafinnit pigineqartut tuniniarneqarnissaat oqallisigineqartarsimavoq. Tamatumani
tunngavigineqarlutik suliffeqarfiit namminersortunit pigineqartut naalagaafinnit pigine-
qartunit eqaannerusumik ingerlanneqarsinnaanerinik isuma, kiisalu suliffeqatfiit pin-
gaartitaasa piviusunngortinnissaannik kissaateqartoqarnera. Kissaatigineqartarpoq naa-
lagaaffiup aningaasaqarnerata, attaveqaatinik ingerlatsivimmit avissaartinneratigut,
niuernikkut unammilleqatigiinnerit eqaatsumik ingerlasut pilersinnissaat, aamma naala-
gaaffiup attaveqaateqarnermillu ingerlatsiviup akornanni, iluanaaruteqarfiusut amigar-
tooruteqarfiusunit matussserneqartarnerisa millisarnissaat patsisaasunut ilaasimagunar-
put. Kiisalu aningaasaliissussanik nunarsuaq tamakkerlugu pissutsinik ilisimasalinnik
kaammattuinissaq, tamatumuunakkullu nunarsuaq tamakkerlugu attaveqaatinik sullissi-
sunik pissarsinikkut ataatsimut ingerlatsinikkut ineriartornikkullu iluaqutissarsisinnaa-
neq aamma patsisinut ilaasimagunarlutik.

Namminersortunut ammaanermi imaanngilaq Europami naalakkersuisut piginnittuu-
junnaavissimasut. Nunani ikittuinnarni naalagaaffiit piginnittuunermit piivissimapput.

Tamatumunnga patsisinut ilaavoq, namminersortut pigilerpassuk naalagaaffiup suliffe-
qarfimmut akulerussinnaanera killeqalissammat.

Kisermaasisussaatitaaneq namminersortunngorsaanerlu imminnut akulerutinneqassap-
pata tamanna Kalaallit Nunaanni inuiaqatigiinnut kingunetluttussaavoq. Isumaqarto-
qarpat TELE-mik namminersortunngorsaanerup attaveqaatitigut sullissineq pitsaane-
rulersissagaa aammalu TELE-p toqqannartumik nakkutigiunnarneratigut iluaqutaasin-
naasut akornutaasinnaasunit amerlanerusut, tamanna unammilleqatigiinnerup ammaas-
sivigineqarneranut atatillugu pisariaqassaaq.

Namminersortunngorsaaneq ungasinnerusoq isigalugu inuiaqatigiinnut qanoq iluaqu-
taatigissanersoq nalileruminaappoq, tamatumani niuernikkut ineriartorneq nakkutilii-
nikullu ingerlatsineq qanoq issanersut apeqqutaassaaq. Attaveqaatillit aqqutaannik tuni-
sineq ataasiartumik isertitsiviussaaq, tassa Namminersornerullutik Oqartussanut.

Piginnittut namminersortuuppata pisortaappataluunniit, unammilleqatigiinnerup am-
maannerani attaveqaatit aqqutaannik atuisinnaanermi aki aningaasartuutit aallaavigalu-
git, atugassatigut immikkoortitsinertaganngitsumik ingerlasogartariagarpog. Tamatu-
map qulaakkeernissata piviusunngortinnissaa, Europami nunani killerni ajornakusoor-
simavoq. Tamannalu isumaqgarpoq, namminersortunngorsaanermut ikaarsaarnermi
nakkutilliinermut tunngasutigut annertusaasoqanngippat, ingerlatsinermi kukkusoqar-
nissaa ilimanangaatsiarsinnaavoq. Kalaallit Nunaanni atugassarititaasut eqqarsaatigalu-
git pitsaanerpaassagunarpoq piginnittuuneq pisortaniiginnarpat, taamalillunilu ilisimasat
tunngavigalugit toqgaannartumik nakkutiginnissinnaaneq periarfissaralugu.

3.2

Unammileqatigiinnermik eqqussinissamik patsisit

3.2.1

Nunani allani attaveqaatitigullu ingerlatsivinni misilittakkat soqutiginaateqarput, taak-
kumi attaveqaatitigut ingerlatsinermi siunissaq pillugu oqallinnermi isumassarsiorfigi-
neqarsinnaapput. Tulliullugit sammineqassaapput Islandimi Savalimmiuni amerikallu
avannaani attaveqaatitigut namminersortunngorsaanermi misilittakkat, assigiinngitsuti-
gut Kalaallisut Nunaata inissisimaneranut assersuunneqarsinnaasut. Aamma Kalaallit
Nunaanni pilersuinermik suliaqartut unammilleqatigiinnermik tunngaveqarlutik inger-
lasut silaannakkut angallassinermi, assartuinermillu sullissinermi misilittagaat iserfigine-

qassapput.

Pineqartut sukumiinerusumik allaaserineqarneri ilassutitut nalunaarummi kapitel 7-imi
takuneqarsinnaapput.

Island-imi, Savalimmiuni, Canadallu avannaani unammilleqatigiinne-
rup atulernerani misilittakkat

Island - iluatsitsi-
voq

Island-imi angu-
niagaq

Ukiut kingulliit 3-4-it ingerlanerini nunani taakkunani attaveqaatitigut namminersot-
tunngorsaanerit ingerlanneqarsimapput, taakkuli periusaat inernerilu assigiinngitsuup-

put. Tassunga atatillugu ingammik inuiaqatigiit katersuussimaneri nakkutilliinermillu

periutsit namminersortunngorsaanermut malunnaatilimmik sunniuteqarsimapput.

Aammattaaq pingaarutilinnut ilaavoq politikkikkut anguniagagartogarnersoq, taakkulu

malinneqarnersut, aningaasalersuineq, politikki , ingerlatsinerlu eqqarsaatigalugit.

Attaveqaatitigut namminersortunngorsaanermi iluatsitsilluarnerpaaq tassaavoq Island.
Tassani unammillerneq ingetlaluarpoq, tamatumallu kingunerisaanik nioqqutit nutaat
arlallit atuutilersimapput akillu appariarsimallutik. Patsisaasut ilagilluinnarunarpaat Is-
landimi inuit najugaqarfiisa eqiterussumaneri, taamallillunilu niuertunut nutaanut aallar-
titsiniartunut pilerinarnerusimalluni, unammillernerlu annertusisimalluni.

Tuatsitsilluarnermut patsisaasut annerpaat ilagaat naalakkersuisut ukiuni siusinnerusuni
anguniagassatut aalajangiussaminnik malinninniarsimanerat: Island tassaassasoq inunniar-
nermut atugarissaarnermullu ilnagutaasumik nunarsuarmi teknologi atoriugn paasissutissiisarner-
mik atorluaanerpaat ilaat.

Tamanna piviusunngortinniarlugu Island-imiut assigiinngitsunik iliuuseqarsimapput
makkuninnga:

® Ataatsimiititaq ataavartoq pisinnaasaqarluartoq, inissisimanerlu pillugu nalunaaru-
siortartoq pilersissimavaat. Taakkulu politikkikkut sammineqartarput.

® Aningaasaateqarfimmik pilersitsisimapput immikkut suliniutinut anguniakkamut
tulluartunut tapiissarnermut atortussamik.

®  Nakkutilliivimmik nukittuummik arlaannaanulluunniit atanngitsumik pilersitsisi-
mapput. Islandimi nakkutilliinermik suliaqartut attaveqaatitigut akinik naleqqussaa-
titsisimapput iluanaarfiusuniit amigartoorfiusunut matussusiisarnerit pinngitsoor-
niarlugit aamma kisermaassilluni ingerlatsisuussimasoq peqquneqarsimavoq,

unammillertut paasiuminartunik aningaasartuutinullu naleqquttunik atugassaqartil-
lugit attaveqaatit aqqutaannik atuinissaannik periarfississagai. Kiisalu nakkutilliisut
FWA atorlugu ingerlatsinissamik akuersissutinik tunisisimapput, attaveqaatit aqqu-
taannut atuuttunut sanilliullugu, ledningeqangitsunik atuinissamik periarfissiillutik.

Tamatumap kinguneraa ullumikkut Island tassaammat nunarsuarmi mobilinik atuiffiu-
nerpaaq. Islandimiut quliungaangata qulingiluat mobiltelefoneqartarput — aamma
inuiaqatigiit 85 %-ii ADSL-imik atuinissaminnut periarfissaqarput, atuinermi akiliut
aalajangersimasoq akiliutigisarlugu.

Canadap avannaani Savalimmiunilu taama iluatsitsisimatigisoqanngilaq.

Savalimmiuni — Island-imi inuit eqiterunneratulli inissisimaffiusumi- unammillertoqa-
lersimavoq, attaveqaatinillu nioqqutilik ataaseq ingerlatsilluni. Namminersortunngor-
saanerup kingorna ukioq ataaseq akit malunnaatilimmik apparsimapput. Kingornali
(tassalu 2001 —imiit maannamut) akit appartarneri minnerusumik annerusumilluunniit
annikillisimapput.

Attaveqaatinik nioqquteqartup ingerlaannarnissaa qulakkeerniarlugu Savalimmiuni at-
taveqaatinik aqutsisoqarfiup taanna nioqquteqartoq nutaaq, kisermaassilluni ingerlatsi-
sumut siullermut naleqqiullugu pitsaanerungaatsiartunik atugassaqartippaa. Taamatut
unammillernermi equngasunik atugassaqartitsineq, piffissaq ungasinnerusoq isigalugu
attanneqarsinnaangilaq, siunissamilu unammillernerup iluani atugassarititaanut naleq-
qussarneqalerpata, aaqqissuussinikkut suliassat annertuut suliarineqartariaqassapput.
Ataatsimut isigalugu Savalimmiuni attaveqaatitigut unammilleqatigiinnermik ammaas-
sineq maannamut iluatsissimasutut oqaatigineqarsinnaanngilaq.

Canada-p avannaani namminersortunngorsaaneq aamma iluatsivissortutut oqaatigi-
neqarsinnaanngilaq. Aaqqgissuussinermik allanngortiterinerit Canadami attaveqaatitigut
ingerlatsinermik namminersortunngorsaanermut atatillugu ingerlanneqarsimapput.
Namminersortunngorsaanerup nassatai immikkoortumiit immikkoortumut assigiin-
ngitsuupput. Internetimik ingerlatsinerit ingerlaluarput — illogarfiit iluini — unammiller-
toqarpoq. Kisiannili illoqarfiup avataanut sianernermut atatillugu unammillertoqanngi-
laq. Naak, akit Canadap sinneranut naleqqiullugu qaffasinnerugaluartut. Aammattaaq
mobitelefonit tungaasigut annikittuinnarmik unammillertoqarpoq, taannalu kisermaas-
silluni ingerlatsiviunngisaannarpoq. llloqarfinnili anginerusuni Internetimik atuinermut
akit Canadap sinnerani akinut ganilliartorput.

Canadami aqutsisut unammillerusuttunut nutaanut periarfissanik iliuuseqartarsimapput.
Pisulli assiginngitsut takutippaat, taamatut periarfissiinerit naleqqussarneqarpallaarsi-
manngitsut — soorlu akinik aalajangersaasarneq eqqarsaatigalugu, siusinnerusukkut ki-
sermaassilluni ingerlatsisimasup NorthwesTel-ip attaveqaatinut aqqutaanik, atuerusut-
tut namminersortut akiliutissaannik aalajangersaasarsimanerit, ilaatigut NortWestel-ip
atuisunut akiliutigisittagaanit annerusunik. Taamaalilluni unammillernissamut periarfis-
sat killeqarsimapput, namminersortunngortullu ingerlalluarnissaat ilaatigut killeqarsi-
malluni.

Kalaallit Nunaanni silaannakkut angallannermi assartuinermilu
niuerfiit

Silaannakkut
angallannermi
immikkut isuma-
qatigiissuteqarsi-
manerit pitsaa-
suunngillat

Poortukkanik
nassiussuinermi
unammileqatigiin-
neq ingerlaluar-
poq

Silaannakkut
angallannermi
amigartoorfiusut
iluanaarfiusunit
matussuserneqar-
tarneri

Silaannakkut
angallannermi
unammilleqati-
giinnerup iluaqu-
tissai ersinngillat

Timmisartuniit

TELE-mut...

Assartuinermiit
TELE-mut

Kalaallit Nunaanni silaannakkut angallannermik ingerlatsinerup namminersor-

tunngorsarnerata ersarissumik takutippaa, immikkut isumaqatigiissutit unammillernerlu
akulerunnerini misilittakkat pitsaanngitsut. Tamatumunnga pissutaasinnaavoq silaannak-

kut angallanermi unammillernermik ingerlatsinerup nakkutigineqarnera tamakkii-

suunngimmat.- tamannarpiarlu eqqumaffigisariaqarpoq attaveqaatitigut unammilleqati-
giinnerup ammaannissaa siunniunneqassappat. Misilittakkat taakku pitsaavallaanngitsut
illuatungilerlugit Kalaallit Nunaanni assartuinermik ingerlatsiviup takutippaa, piginnaa-

sat killegartut annertunerpaamik atorluarnissaat qulakkerniarlugu unammillerneq ator-
luarneqarsinnaasoq ilaatigut nioqqutinik akikitsunik neqeroortarnikkut.

Unammilleqatigiinnerup ammaatinnginnerani Kalaallit Nunaanni silaannakkut angal-
lanneq aamma attaveqatitigut ingerlatsineq imminnut assigiissuteqarput. Pineqartuni
tamani amigartoorfiusut iluanaarfiusunit matussuserneqartarput, tamarmillu aamma
piginnaasat killegartut annerpaamik atorluarnissaanik unammilligassaqartuarlutik. Si-
laannakkut angallanerup unammilleqatigiiffittut ammaanneqarneranut atatillugu aqqutit
marlunnut avinneqarput: Siusinnerusukkut amigartoorfiullutik ingerlasut, silaannakkut
angallassisumut tapissutinik ikinnerpaanik atuisinnaasumut immikkut isumaqatigiissu-
teqarnikkut ingerlatassanngortinneqarput. Aqqutinili iluanaarfiusuni eqqarsaatigineqat-
simavoq, suliffeqarfiit arlagartut ullormiit ullormut angallassinikkut unammillissasut.

Unammillernermilli ammaassineq annertunerusumik iluaqutissarsiffigineqangilaq.
Maanna niuerfimmi tassani ingerlatsisut pingasuupput. Aqqutilli ataasiakkaat nammi-
nersortunit arlalinnit ingerlatsivigineqartut takussaanngillat - allaat Atlantikoq qulaallu-
gu unammillertoqarunnaarsimavoq. Akit qaffassimapput, aammalu pisortat tapiissutaat
namminersortunngorsaasoqanngikkallarneranut sanilliullugu 2,5 —eriaammik amerle-
riarsimapput: 102 mio.kr. Taakku silaannakkut angallassinermik ingerlatsisunut pinga-
sunut tapiissutaapput, agguaqatigiisillugu ingerlatsinermut aningaasartuutit 60 %-iinut
matussutaasatlutik. Maannamut takujuminaappoq inuiaqatigiit aningaasarsiorneranut
unammilleqatigiinnermik ammaassineq tamanna sukkut iluaqutaasimanersoq.

Silaannakkut angallannermi misilittakkat gqimerloornissaat pissusissamisoorpoq, tassami
inuiaqatigiinni oqallinnermik ingerlatsisut unammilleqatigiinnermik ammaassinermi
periuseq tamanna atorneqassasoq siunnersuutigimmassuk. Tassa imaappoq, isorliune-
rusut immikkut isumaqatigiissuteqarnikkut kiffartuunneqarnissaat siunnersuutigineqar-
poq, Nuuk Sisimiut immagqalu illoqarfiit marlussuit allat unammilerfiunissaat siunner-
suutigineqarluni. Silaannakkut angallannermi misilittakkat takutippaat, periuseq taama
ittoq attaveqaateqarnermi atorneqassappat, aatsaat tamanna annertuumik nakkutillii-
nertalimmik nassataqarluni pisinnaasoq

Assartuinermi niuerneq attaveqaatitigut ingerlatsivimmut sanilliutissagaanni sullissi-
viit inuiaqatigiinni pingaarutilimmik inissisimanerat aallaavigineqarsinnaavoq. Taakku
tamarmik kiffartuussisussaatitaasutut akuerisaapput, tamarmillu akilersuisarnermikkut
politikkikkut eqqummaariffigineqarlutik. Taakkuli marluk assigiinngissutigaat, Kalaallit
Nunaanni poortukkanik mikisunik assartuinermi ukiuni arlaqalersuni unammilleqati-

giittogarsimammat. Assartuinermi unammillertut Kalaallit Nunaannut assartuinerminni
piginnaasaminnik atorluaaniarsimapput, neqeroornerminnilu periarfissat assigiinngitsut
kiffartuussinermik qulakkeerinninnernik assigiinngitsunik nassatallit neqeroorutigisar-
lugit — periuseq atuisunik ginigassaqartitsisoq akitigut pitsaasutsikkullu. Allakkalli nas-
siussat assartuinermi immikkut pingaartinneqarlutik iliuuseqarfigineqarsimapput, taa-
maattumillu angallassisunut akiliut qaffasinnerusariaqarluni.

Ataatsimut isigalugu unammilleqatigiinnermi ammaanissamik eqqarsaatersornermut
ilanngunneqarsinnaavogq, politikkikkut nakkutilliinikkullu unammillernermi anguniakkat
ersarissut piginissaat: Nuna tamakkerlugu kiffartuussinerit assiginngitsut amerlasuut
kissaatigineqarpat imaluunniit sumiinneq apeqqutaatillugu akit assigiinngitsut aamma
assersuutigalugu illoqarfinni anginerusuni piginnaasamik atorluaanerunikkut “nioqqu-
tissat akikitsut” kissaatigineqarpat?

3.3

Attaveqaateqarneq Kalaallit Nunaata siunissaani ilaasutut

Attaveqaateqar-
nermi ersarissunik
anguniakkanik
amigaateqarneq

Politikkikkut iliu-
sissatut pilersaa-
rutit

Maannamut Kalaallit Nunaanni attaveqaateqarnermi politikkikkut anguniakkanik ta-
kussaasoqarpianngilaq. Politikkikkut anguniakkanik killiliussanillu ersarissunik peqan-
nginnera, IKT-p (Paasiisutissiinermi attaveqaateqarnermilu teknologip) atorluarnissara-
luanut kinguarsaataasutut, Kalaallit Nunaanni inuutiisarsiornermik ingerlatsisut misigi-
simavaat. Nuna tamakkerlugu attaveqaatitigut politikkikkut pilersaaruteqannginnerup
kingunerisaanik oqaatigineqartarpoq, TELE politikkip tungaaniit illuatungilersorne-
qanngippallaartoq, aammalu TELE-p Kalaallit Nunaanni attaveqaatitigut I'T-kullu ine-
riartornerup sumut ingerlanissaa, sukkassusissaalu annertuumik aqukkaa. TELE-mi
aqutsisut anguniakkanik ersarissunik soqannginneq pissutigalugu, pisortaasut kiffar-
tuussinissamik akuerissummik paasinninnerat, politikkikkullu tikkuussissutit ataatsi-
meersuarnerni sagqummiunneqartartut, malillugit suliffeqarfik ingerlassimavaat kiisalu
Kalaallit Nunaanni aaqqissuussaanermi- inuutissarsiornermilu politikkimi najoqqutas-
siaasut malinniarsimallugit.

Internetip qarasaasiatigullu ingerlatsinerup atugaajartulernerata kingunerissaanik, Kalal-
lit Nunaanni inatsisit ilaatigut naleqqukkunnaalersimapput aamma attaveqaatinik kiffar-
tuusseriaatsit nutaat TELE-p periarfissiissutai eqqarsaatigalugit. Attaveqaatinik kiser-
maassisunut killiliussat ersernetlupput, siunissamilu inissimanissap ilusissallu tungaasi-
gut qulaajaanissaq pisariaqartutut isikkogarpoq, taamallilluni Kalaallit Nunaanni ineriar-
tornermi pitsaanerpaamik iluaqutaaginnarnissaa siunertaralugu. Taamaattumik piffissaq

ungasinnerusoq isigalugu politikkikkut anguniakkanik ilusilersuinissaq naalakkersuisut
2004-imi suliassaanut ilaasariaqarpoq.

Tassunga atatillugu oqallinnermi pingaaruteqarpoq, atuisut isumaasa, kissaataasa, pisa-
riaqartitaasalu sapinngisamik qulaajarneqgarnissaat . Tamanna pillugu Ementor-ip 2003-
mi novemberimi decemberimilu attaveqaatinik atuisut arlallit oqaloqatigisimavai.
Inuiaqatigiit agguataarneri aallaavigalugit kikkut tamarmik oqaaseqartinneqarnissaat

siunertaasimanngilaq'’, inuillli attaveqaatit ingetlanneqarnerat ineriartortinneqarnerallu

pillugit isummersorluarsinnaasut, kissaataat pisariaqartitaallu paaserusunneqarsimallu-

tik- taakkununnga ilaapput TELE-mik atuisut isornartorsiuinerpaat piumasaqarner-

paallu.

Tulliullugit saqqummiumneqassapput apersuinerit inerneri. Isummat ataasiakkaat

isummersorfigineqanngillat, tamannali pisariaqartinneqassappat ilassutitut nalunaarut

innersuutigineqassaaq.

Atuisut isumaat kissaataallu.

TELE-p suliffeqarfittut Namminersornerullutik Ogartussanik pigineqartutut
kisermassissutullu suliffeqarfittut inissisimanera atuisut akornanni eqqartor-
neqarneruvoq — naleqqunnersoq naleqqutinnginnersorluunniit — kisermassil-
luni ingerlatsinermi akornutaasinnaasut naliginnaasumillu ilisarnaataasut:
Akit qaffasissut, eqartumik ingerlatsinerit, atuisunut sullissinerlunnerit, arriit-
sumik allanngueriaaseqarnerit, kiisalu qanganisarsiortumik mianersorpallaar-
tunillu aqutsisogarnerit.

Taamaattoq ataatsimut isigalugu isumaqatigiissutiginegarpoq, TELE tassaa-

soq Namminersornerullutik Oqartussat suliffeqarfiutaanni ingerlalluarner-
paagq tatiginarnerpaarlu. TELE-p sullissineratigut teknikkikkut Kalaallit Nu-

naata attaveqaatitigut nunanut killernut naleqqersuunneqarsinnaanera anner-
tuumik nersualaarneqarpoq.

TELE-p annerusumik minnerusumilluunniit namminersortitaanera apersor-
neqartut amerlanerpaartaanit isornartinneqarpoq. Kalaallit Nunaanni suliffe-
qarfiit Namminersornerullutik Ogartussanit pigineqartut piginnittuminnik
annertunerusumik sunniuteqarfigineqartariagaraluarput — ingammik TELE
eqqarsaatigalugu. Maannatut ingerlatillugu — ilaat isumaqarput — inuiaqati-

gu peqataaneru-

sariaqarput giinnut iluaqutaanerussasoq, TELE aggulukkaanni, iluminilu aaqqissuussaa-
nermigut sinerissami radiut (radiokade) gaammataasanullu attaveqaatit (sa-
tellitjordstationer) Namminersornerullutik Oqartussanit nakkutigineqartillu-
git, kiffartuussinerillu allat unammileqatigiinnermik ingerlatsivigilerlugit.
Tassunga tunngasut ilassutut nalunaarusiamik kapitel 6-imi takuneqarsin-
naapput.

Isomartorsiutigi-  1sornartorsiutigineqarnerpaat ilagaat TELE-p mobileqarnerup tungaatigut

neqamerpaat: teknikkikkut nutarterinngippallaarnera aammalu internetimik atuinerup an-

mobiligut nutar-— pertussusaa malillugu akilersuisitsinera. Aammattaaq atuisut atlaqartut nali-

terinngippallaar- . .o ddeut 1 ik ati & ik sukk

neg, atuinerully ginnaasunit sianernikkut Internetimik atuisuunatik, attavinnik sukkanerusu-

annertussusaa nik atuisut, ogaatigaat nunanut allanut nassitsiniartarnerminnni kinguaat-

funngavigalugu toortarlutik, oqarlutillu qaammataasatigut piginnaasat ,,tattogittartut’ ta-

akilersuisitsineq mannalu Kalaallit Nunaanniit Kalaallit Nunaannullu data-tigut attaveqaate-
qarniarnermut killilersuisartoq.
13 Apersorneqartut Nuummi Sisimiunilu najugaqartuusimapput

Akunnattumik atuinermi
atuinerup annertussusaa
tunngavigalugu akilersuisit-
sineq akisungaatsiarsinnaa-
voq. ADSL-imik attavik
(512/128 kb/s) maanna
attavilersinnermut 500 kt -
eqarpoq qaammammullu
atuisutut 150 kr-eqarluni —
taakku saniatigut atuinerup
annertussusa malillugu aki-
liisoqartarpoq — piffissami
nal. 18-07 aammalu atfi-
ninngornerni, sapaatini,
nalliuttunilu aki affaannann-
gortarluni. Naliginnaasumik
Internetimik atuisuugaanni
internetikkullu allannermut
kaassalisaarnermullu (sut-
fernermut) annikitsuinnar-
mik atuilluni, aki naamma-
ginarpoq. Annertuumilli
atuisuugaanni aki qaffasis-
saaq — tamanna ajornartor-
siutaavoq , multimediamut
tunngasunik aallerniaraanni.
Assersuutigalugu ulluunera-
ni filmimik aallerniaraanni
teknikki atorneqarnerpaaq
atorlugu tamanna 500 kr-
ningajammik akeqassaaq.
Qallunaat netradioanik tu-
sarnaarniaraanni pitsaasuseq
naliginnaasoq atorlugu (64
kbit/s) ulluunerani akun-
nermut ataatsimut 19 kr-
eqassaaq. Tamanna isuma-
qarpoq Internetimik atuisut
Internetikkut multimedianik
atorluaanissaat killeqartoq.




Aalajangersima-
sumik akiliisarnis-
saq kissaatigine-
qarpoq

Inuussutissarsior-
tut aamma atuine-
rup annertussu-
Saa tunngavigalu-
gu akilersuisitsi-
neq iluarinngilaat

Atuisut assigiinn-
gitsunik qinigas-
saqarusupput

TELE-p ingerlan-
neqarnerata ersa-
rinnerulernissaa
kissaatitigneqar-
poq

Niogqutissat ne-

qeroorutigineqar-
tut isornartorsior-
neqarput

Internetimik atuinermi aalajangersimasumik naleqquttumik akiliisarnissaq
kissaatigineqarpoq — akilu taanna attaviup toqqakkap sukkasssusaa malillugu annertus-
suseqarsinnaavoq. Assersuutigalugu atuisut neqeroorfigineqarsinnaapput attavimmik
sukkavallaanngitsumik akikitsumik akilerlugu, attavinnilli sukkanerusunik atuerusuttut
akisunerusumik neqeroorfigineqarsinnaallutik.

Atuisunit inuussutissarsiornermik ingerlatsisut TELE-p atuineq tunngavigalugu akiler-
suisitsineranik iluarinninngitsut amerliartorput. Allaat oqaatigineqarpoq, MPLS-imik
kiffartussinermut akilersueriaaseq Kalaallit nunaanni inuussutissarsiornermut toqqan-
nartumik akornutaasoq, inuiaqatigiillu suliffeqarfinni angerlarsimaffinnilu paasissutis-
silnermi attaveqaateqarnermilu teknologiimik atuilluarnerunissaanut akornutaasoq.

Atuisut kissaataat allat tassa attaveqaategarnermi nioqqutissatigut niuertutigullu gini-
gassagarnerusinnaaneq. Matumani maluginiarneqassaaq atuisut ilaasa kiffartuussiner-

mut atatillugu akit pingaartinnerummatigit, ilaasali sipaarnissaq pivallaarnagu tatiginar-
tumik qularnaatsumillu attaveqaatitigut ingerlanissaq pingaartinnerullugu. Taamatut
assiginngitsunik isumaqartoqarnerata takutippaa, niuernermi periutsit akillu assigiin-
ngitsut kiffartuussinermi aallavigissallugit periarfissaqartoq.

Aammattaaq arlalinnit kissaatigineqarpoq TELE-p ingerlanneqgarnera ersarinnerussa-
soq. Oqaatigineqarpoq, TELE-p kiffartuussinerit nutaat atuutilernissaanut - imaluun-

niit atuutsinniannginnerinut atatillugu aalajangersaasarnerni suut tunngavigisarnerai
takujuminaatsoq. Tamannalu arlalinnit soqutigittaannertut nalilerneqarpoq.

Ataatsimut isigalugu atuisut TELE-p attaveqaatitigut kiffartuussissutaannut iluarinnil-
luarput — akit pitsaasuserlu eqqarsaatigalugit. Kisiannili TELE-p data-tigut kiffartuussi-
nernik neqgeroorutai isornartorsiorneqarput. Internetikkut attavimmik sukkasuumik
atuutsilersitsinerata kingusippallaarnera isornartorsiorneqarpoq, aamma data-tigut atta-
veqaateqarnermi atuinerup annertussusaa malillugu akilersuisitsineq amerlasuunit ilua-
rineqarani. Kiisalu attaviup sukkasuup pitsaasusaa atuisunit isornartorsiorneqarpoq,
maluginiarneqarsimammat ulluunerani attaveqarniarnermi piginnaasat killeqartartut —
tamannali TELE-p misigisimanngilaa.

Atuisut kissaataasa misigisaasalu, attaveqaatitigut ingerlatsiviup (ilaasa) unammilleqati-
giinnermut ammaanneqarnissaanik kimigiisertoqalersippaa. Tassunga atatillugu pissu-
sissamisuussaaq, Kalaallit Nunaanni attaveqaateqarnermi ingerlatsiviup unammilleqati-
giinermut ammaannissaanut periarfissat suunersut- minnerunngitsumillu niverneq
ammaaneqassappat sunik qanorlu iliortoqarnissaanik kissaateqartoqarnersoq.

Unammillerumaarsinnaasut

Kalaallit Nunaanni I'T-mut tunngasunik suliffeqarfiit, TELE-p kiffartuussinissamut
akuersissutaata killinnguani suliaqarput, attaveqaateqarnermi niuerneq taassumaluunniit
ilaa namminersortunngorsarneqassappat, TELE-mut unammillersinnaallutik oqarput.

IT-mut tunngasunik suliffeqarfiit assigiissutigaat, inuussutissarsiornermut tungasuni
niuerfinni, pisortat suliffeqarfiini, inunnullu ataasiakkaanut Internetimik atuisunut sul-
lissinerit eqqarsaatigalugit- ingammik Nuummi Sisimiunilu - TELE-mut unammiller-

sinnaallutik isumaqaramik. Taamaattumik ujartorpaat immikkoortut ilaasa TELE-ip
kiffartuussinissamik akuersissutaanniit peerneqarnissaat, taamaalillutik TELE-mut u-
nammillersinnaaniassagamik. Tamatumani immikkut pineqarput namminersorluni ISP-
mik (Internet Service Provider) '* tassalu Internetimik sullissivimmik ingerlatsisinnaa-
neq, radiomik fjersynimillu aallakaatitsinermik tigooraasinnaaneq '* kiisalu internetikkut
attaveqarnermik tuniniaanissamut qaammataasap piginnaasaanik atuinissamik pisisin-
naanissartik.

Ataatsimut isigalugu suliffeqarfiit I'T-mik suliaqartut oqaatigaat, attaveqaatitigut niuer-
nermi kiffartuussissutit neqeroorutigineqartut inuiaqatigiit pisariaqartitaannut naleq-
qussarsimanngitsut, TELE-Ili naalagaaniarluni atuisut toqqaassuttarsimagai. Tassunga
lanngullugu TELE-p Internetimik atuineq tunngavigalugu akilersuisitsinera annertuu-
mik isornartorsiorneqarpoq, tamannalu pissutigalugu ilaatigut TELE-p neqeroorutaasi-
gut maanna neqeroorutaanngitsutigut, akitigullu unammillernissaminnik ilaatigut inter-
netip tungaatigut periarfissaqarlutik.

Suliffeqarfiit IT-mik ingerlataqartut arlalit kissaatigaat pisisartutik ledningitaqanngitsu-
nik acces-teknologiimik neqeroorfiginissaat. Maanna terminal-inut tunngasumik inat-
simmi 2.4 GHz, illut piginnittumit ataatsimit pigineqartut akornanni ledningitaqanngit-
sunik atuinissaq kisimi akuerisaavoq. Tassa imaappoq teknologi tamanna kisimi suliffe-
qarfinnit angisuunit illoqarfimmi ataatsimi arlalinnik illuutilinnit, imaluunniit inunnit
ataatsiakkaanit arlalinnik illuutilinnik, ledningitaganngisunillu attaveqaateqarusuttunit
atorneqarsinnaavoq.Taamaattumik aamma taakku tungaasigut namminersortunngor-
saanissaq ujartorneqarpoq, taamalillutik suliffeqarfiit TELE — p attaveqaatai avaqqullu-
git attaveqatigiissinnaaniassagamik.

Unammillerusuttut arlalinnik siunnersuuteqarput, qanoq Kalaallit Nunaanni attaveqaa-
tit unammillernermut ammaanneqarnerisisut piginnaasatigut unammilligassat iliuuse-
qarfigineqassanersut'®::

® Nakkutilliinermik ingerlatsisut taakkuusinnaapput sulisut avataaniit tikisitat ima-
luunniit attaveqaatinik aqutsinermik ilisimasaqarluartunik suleqateqartoqarsinnaa-
voq — sootlu qallunaat Telestyrelsianik

® Attaveqaateqarnermik nakkutiginnilluarneq periarfissaqarnerussaaq kiffartuussi-
nermik ilisimasalik TELE-mik illuatungiliisinnaasoq sulllissisinnaalersikkaanni.

® Nakkutiginnittussat suleriarsinnaanerat nukittoqarsarneqassaaq, I'T-mik inuussutis-
sarsiornermi ataatsimiititaq Kalaallit Nunaannut IT-millu ingerlatsinermut tunnga-
sunik ilisimasalik pilersikkaanni. Siunnersuut ilaasortat nammineerlutik soqutigisaa-
nut atatillugu soqutiginninnerulersitsinnaasoq.

14 Internet Service Provider (ISP) internetip aqqutaannik atuinissamik tuniniaasoq.

15 Ogqallisigineqarsimavoq radioukkut fjernsynikkullu allakaatitanik tigooraaneq kiffartuussinissamut
akuersissummut ilaanersoq, taamaammallu tamatuma qulaani erseqqissarneqarnera pissusissamisoorpoq.
16 Tlassutitut nalunaarummi kapitel 6 innersuunneqarpoq, namminersortunngotsaasoqassappat nakkutil-
liinermim ingerlatsisut piginnaassatigut inuttaqarnertigullu inissimaneranut tunngasut tassani sammine-
qarmata .

Kalaallit Nunaanni suliffeqarfiit I'T-mik suliagartut aallartitaat isumaqarput, attaveqaa-
teqarnermi kiffartuussinernik unammilleqatigiinnermut ammaaneqarnerata sulisinnaa-
sut piginnaasaqarluartut amerlerialaarnissaat nassatarisinnaagaa. Suliffeqarfinnik nutaa-
nik aallartitsinialersaartut sulisussaasa amerlanersaat maanna Kalaallit Nunaanni naju-
gaqareerput I'T-millu suliaqareerlutik Internetimilluunniit suleqataarusussinnaallutik,
taamaammallu attaveqaateqarnermi piginnaasat sunnerneqarnis-
saat/pitsanngorsarnissaalluunniit tassuunakkut killeqartussaassaagq.

Qularutigineqarunanngilaq, niuernikkut sullissisut amerlinerisigut attaveqaatitigut inger-
latsinermi nutarterinerit annertusinissat. Apeqqutaavorli, sumi qanorlu nutarterinerit
ingerlanneqassanersut — aammalu Kaalallit Nunaanni isorliunerusut eqqarsaatigalugit-
tamanna qanoq kinguneqassanersoq. Pingaaruteqarpoq qanoq iliuuseqannginnermi,
attaveqaatit tungaasigut ineriartortitsinissami anguniakkat isummersorfiginissaat aam-
malu anguniakkat assigiinngitsut kingunerisinnaasaasa nalilersornissaat.

Kalaallit Nunaanni attaveqaateqarneq pillugu politikkikkut ersarissunik anguniagaqar-
nissaq, anguniakkallu suunerinik ilisimaarinnilluarnissaq, piffissaq ungasinnerusoq isi-
galugu pilersaarusiornissami iluarsartuussinissamilu pingaaruteqarluinnarput.

Attaveqaatinik ineriartortitsinermi anguniagaq pingaarnerutinnagu aningaasartaali pine-
rullugit iliuuseqaraanni, tamanna inuiaqatigiinnut iluaqutaanngitsumik aaqqiissuteqar-
nermik kinguneqarsinnaavoq. Allatut oqaatigalugu: Politikkikkut aalajangeqqaartaria-

garpoq, attaveqaateqarnerup Kalaallit Nunaanni inuiaqatigiit sutigut sullisissanerai —
tamatumalu kingorna ersarissumik ganogq ililluni tamanna anguniarnerlugu aalajanger-

saasoqartariaqarluni.

IKT-mik Kalaallit Nunaanni atorluineq

IKT-p atorneqar-
sinnaaneranut
assersuutit

Kalaallit Nunaanni inunnut ataasiakkaannut, suliffeqarfinnut, pisortallu ingerlataannut
IKT-mik (paasissutissiinermi attaveqaateqarnermilu teknologi) atorluaaneq
assigiinngitsutigut periarfissiisinnaavoq:

® Nunap sananeqaataa pissutaalluni ilinniartitaanermut atatillugu killilersuutaasut an-
nikillissapput, soorlu video atorlugu ungasissumik atortitsinerit eqqarsaatigalugit.

® DPiginnaasat ineriartortinnissaannut periarfissaqarnerulernerit, soorlu elektronik
atorlugu paasissutissanik ajornannginnerusumik pissarsisinnaanikkut.

®  Ungasissumit nakorsiartitsinerup (telemedicin) annertunerusumik atulerneratigut,
soorlu immikkut ilisimasalinnit siunnersorneqartarnikkut — taamaaliorneq nakor-
siartumut sullissinermik pitsaangorsaataaginnarani — Kalaallit Nunaanni peqqinnis-
saqarfimmi aningaasat atugassarititaasut iluini ilisimasanik sulisunillu atorluaaneru-
nermik kinguneqassaaq.

® Niuernermut akitsorterinermut atatillugu iserfigineqarsinnaasunik pilersitsinikkut,
suliffeqarfiit akornanni unammilleqatigiinnerit annertusarneqarsinnaapput, taamaa-
lillutik tuniniaanerminni pitsaanerpaanik akikinnerpaanillu nioqquteqartariaqassal-
lutik.

® Pisortaqarfinni suleriaatsit ingerlatsinerillu digitaliserernerisigut, attaveqatigiinneq,
suleqatigiinneq paasissutissanillu tunniuseqatigiittarneq, suliffeqarfiit iluini, inuiaqa-
tigiinnut, suliffeqarfinnullu paasissutissiisarnerit periarfissaqarnerulissapput.

® Sulisinnaassuseq annertunerusumik eqaannerusumillu atorneqarsinnaavoq, sootlu
ilaatigut angerlarsimaffinni sullivinnik atuisarnikkut.

¢ Inuunerup naleqassusaata qaffassarneqarnera, soorlu meeqqat napparsimaneranni
angerlarsimaffinni sulisinnaanikkut, angallannerullu annikillisinneratigut.

®  Multimediap ineriartortup atorluarneruneratigut sukisaarsaatinik assigiinngitsunillu
kiffartuussinernik atorluaanissamik periarfissaqarnerulerneq

IKT-ip atornerata annertusarneratigut pitsaaqutissatut taakkartorneqartut iluaqutaalis-
sappata, taava attaveqaatinik kiffartuussiviup qulakkeertariaqarpaa internetimut aqqutit
piginnaasallu naammattuunissaat aammalu sumiiffiit eqqarsaatigalugit siammasissumik
atuisunik periarfissiinissaq. Tassa imaappoq ineriartorneq tamanna piviusunngussappat
siullermik TELE-imit atugassarittaasut aalajangiissussaapput.

Tassunga atatillugu silatusarnerussaaq, pisortat internetimut attavimmik sukkasuu-
mik(bredbédnd) atuilernissamik kaammatuillutillu tapersersuippata, taamaallilluni attavik
sukkasuumik atuerusuttut amerlaneruneruleqqullugit. Tamanna aamma namminersor-
tunngorsaanermut atatillugu nioqquteqartut aningaasarsiornerannut pitsanngorsaataa-
saaq, taavalu attaveqaateqarnermi atortut annertusarnissaannut periarfissaqarnerulissal-
luni.

Attavegaatinik atuinermi tunngaviit pingasut

Ilassutitut nassuiaammi tunngaviit pingasut sammineqarput, taakkunanilu atuarfeqar-
nermi, telemedicin-imut (ungasissumit nakorsiartitsinermut), tusagassiutinullu tunnga-
tillugu IK'T-p atorneqarsinnaanera sammineqarpoq. Pineqartut ataasiakkaat attaveqaa-
teqarnermik ingerlatsivimmut, inuiaqatigiillu ataatsimut isigalugit inissisimanerannut
sanilliullugit eqqartorneqarlutik

Tunngaviit pingasut ataatsimut giviassagaanni, attaveqaatitigut aaqqissuussaaneq pin-
gaarutilerujussuuvoq. Kalaallit Nunaanni atuarfeqarnermi, peqqinnissaqarfimmilu IKT-
mik atorluaasagaanni attaveqaatit tatiginarlutillu sananeqaatsimikkut suliarilluangaanis-
saat pisariaqarpoq. Aamma tusagassiuteqarnerup ineriartorneranut tamatigoortuu-
nermullu tunngatillugu nuna tamakkerlugu attaveqaatitigut aaqqissuussaaneq qanorlu
piginnaasaqarneq apeqqutaasussaapput. Tusagassiuteqarnerup digitalisererneratigut
TELE-p aaqqissuussaanermigut piginnaasai annertusissapput, ullumimullu naleqqiullu-
gu allakaatitat amerlanerusut siammarternissaat periarfissaqalissalluni. Digital terrestrisk
TV (DVBT) atuutilerneratigut set-top box-it atorlugit, ullumikkut pioreersup saniatigut
attavik sukkasuukkut Internetimut attaveqartoqarsinnaalissaaq. Periarfissaq aningaasar-
tuutit eqqarsaatigalugit ingammik isorliunerusunit atorluarneqarsinnaasoq.

IKT-ip atuarfeqarnermi peqqinissaqarfimmilu atorneqarnissaanut atatillugu teknologi
nunap isorartussusaa eqqarsaatigalugu atorluarneqarsinnaasoq pisariaqarpoq. Atuarfe-

qarnermi IKT-mik atuineq akikitsumik atuartitsinerit pitsaanerulernerannik, atuartitsis-
sutaasullu amerlanerulernerannik kinguneqarsinnaavoq, soorlu video atorlugu immik-
kut atuartitsinermik ingerlatsinerit ulluinnarni atuutilernerisigut. Peqqinnissaqarfimmi
teknikki tassunga assigusoq atorlugu nakorsiartitsinerit, allamiikkaluartunilu nakorsanit
immikkut ilisimasalinnit misissortinnerit pisinnaapput.

Periutsip tamatuma pitsaassutsimik kivitsisinnaanera, aningaasartuutinillu sipaarfiusin-
naanera eqqarsaatigalugu, apeqqutaanngilaq Kalaallit Nunaanni periarfissaq tamanna

atorneqassanersoq, apeqqutaallunili gaqugu.

Teknikkikkut iliutsit assigiinngitsut aningaasalersorneqarnerat eqqarsaatigalugu, periut-
sit assigiinngitsuusarsimapput. Atuarfeqarnermut tunngatillugu ingerlatanit allanit ilua-
naarutaasunit matussusiinikkut aningaasalersuisoqarsimavoq (tassalu TELE-mit), peq-
qinnissaqarfiulli telemedicin-imut atuinermini aningassartuutini nammineq akilertaria-

qartarsimaval — aningaasartuutissanut missingersuumminut ilanngullugit.

KNR-imut tunngatillugu, Namminersornerulutik Oqartusaaniit TELE-mut toqqaan-
nartumik tapiissuteqartoqartarpoq sinerissami radiunut (radiokade) atortussanik,
imaanngilaq taakku akiliutit tamarmik aallakaatitsinermi aningaasartuutit matussuserta-
raat: Tassa imaappoq, matumani aamma TELE iluanaarutiminit tassunga matussusii-
sarsinnasoq.

Taamatut assigiinngitsunik periuseqarnerit pingaarnersiuinerillu naleqquttuunersut, na-
lileruminaappoq. Pingaarnersiuinerit siunertaqarluartut, aningaasalersuinermilu ataatsi-
mut killiliussat assigiinnerusut malillugit, pisortat inuiaqatigiinnut ingerlatanut pingaaru-
teqartunut aningaasalersuisuuppata, tamanna ersarinnerullunilu paasiuminarnerussaga-

luarpoq.

3.4

Attaveqgaateqarnermi anguniakkat siunissamullu takorluuk-
kat

Attaveqaatinik
kiffartuussinerit
allanngorsimap-
put

Kalaallit Nunaanni

Sootlu immikkoortumi siuliani saqqummiunneqartoq, ullumikkut Kalaallit Nunaat I'T-
mik attaveqaateqarnermillu periarfissanik atorluaanermigut pitsaasunik ajunngitsorsi-
sinnaavoq.

Attaveqaatinik kiffartuussinerit ukiuni kingullerni 10-ni annertuumik allanngoriaate-
qarput, attaveqaatinillu atueriaaseq maanna allaaneroqaluni. Attaveqaateqarnernikkut
suleriaatsitigullu ineriartornermi data-nik kiffartuussinerit atorneqarnerujartorput, taak-
kulu naliginnaasumik attaveqaatitigut kiffartuussinernut atorneqartartunut naleqqiullu-
git, allaanerupput, tassalu oqaluussinernut naleqqiullugit. Oqaluussinerit internetimillu
atuinerit assigiissuteqarput ataatsiinnarmik, tassalu tamarmik attaveqaatit aqqutaat ator-
lugu ingerlanneqaramik .

ataveqaateqar-  Aammattaaq maluginiagassaavoq, inuutissarsiornermik ingerlatsisut attaveqaatinik kif-
Z:lrzggqg%ﬁmte fartuussinernik atuinerat annertusiartormat, ineriartornerullu tamatumap piginnaasat
qarput annertunerulernissaannik attaveqaateqarnermilu akit apparnissaannik piumasaqgarneq
annertusiartortillugu. Tamanna ilutigalugu ineriartornerup tamatumap nassatarisaanik

niuernermik ingerlatsivinnik nutaanik pilersitsinissaq — aamma namminersortut eqqar-
saatigalugit - tunngavissaqalersippaa, Kalaallit Nunaannilu attaveqaatitigut ingerlatsi-
nermi killiliussat aalaqqajutsilerlugit. Assersuutigalugu unammilligassanut ilaasinnaavogq,
TELE-p internetimik kiffartuussinermi kisermaassisussaatitaaneranut atatillugu, suliffe-
qarfiit I'T-mik neqeroortut attaveqaatinik atueriaatsip nutaap atulernerani atorluarne-
qanngitsunik qanoq nassaarsiullaqqitsigissanersut.

Kalaallit Nunaanni attaveqaateqarnerup siunissaa pillugu aalajangiinissami, ilimanarpoq
siunissaq ungasinnerusoq isigalugu pilersaarusiortoqassasoq, ukiuni aggersuni attaveqaa-
teqarneq inuiaqatigiillu ineriartornissaat pillugu. Kisianni attaveqaateqarnerup ineriar-
tornissaanut atatillugu aalajagiinissat ajornaatsuinnaanngillat. Kalaallit Nunaanni attave-
qaateqarnikkut ingerlatsinermi maannamut tunngaviusimasoq, assigiimmik akeqartitsi-
neq atorunnaarsikkusunneqarpa? Attaveqaateqarnerup unammilleqatigiinnermut am-
maannissaanut piareersimasoqarpa, attaveqaateqarnermilu ineriartorneq nivernermik
ingerlatsisunut isumagisassanngortillugu? Imaluunniit kisermaasisussaatitaaneq tunnga-
vigalugu kiffartuussineq atuinnarniarneqarpa, politikkikkullu aqutsineq annertusarlugu?
Tamakkuupput apeqqutit ilaat, kapitalimi uvani sammineqartut. Apeqqutit Kalaallit Nu-
naanni aalajangiisartut kisimik akisinnaasaat.

Tassunga atatillugu erseqqissumik oqaatigineqartariaqarpoq, attaveqaateqarnermi inger-
latsinermut atatillugu piumasarisat piviusunngortikkusutallu suunnersut. Allatut oqgaati-

galugu:Pisariagarpoq ataatsimut isiginnilluni anguniagaqarnissaq, Kalaallit Nunaata siu-
nissami attaveqaateqaateqarnikkut inissisimamissaa pillugu

Maanna politikkikkut anguniagassap ilusissaa akuerineqgarnissaalu sulissutigineqarpoq.

Tassunga sulinermut atatillugu ataatsimut isiginnilluni anguniagassatut siunnersuut
isumassarsiorfigineqarsinnaasoq ataani takuneqarsinnaavoq: Anguniagaq imaattoq:

Kalaallit Nunaat nunaavoq, inuiattut ineriartornermi inuiattullu kinaassutsi-
mik IT-mit attaveqaateqarnermillu ikorfartorneqartoq.

3.4.1

Taamatut ataatsimut isiginnilluni anguniagaqarnerup takutippaa, I'T attaveqaateqarnerlu
Kalaallit Nunaata ineriartorneranut aalajangiisunut ilaasoq. Tassanilu aamma ersersin-
neqarpoq, attaveqaatitigut eqaatsumik kiffartuussinerit attatiinnarnerisigut ineriartor-
tinnerisigullu, nunap siammasinnerujussuata killilersuutai akimorsinnaagai, Kalallit Nu-
naanni inuussutissarsiutitigut ineriartorneq kulturilu eqeersarsinnaagaa, kiisalu oqaatsit
allattaatsillu ataannarnissaanut iluaqutaasinnaasoq. Pissutsit tamarmik Kalaallit Nunaata
ataatsimoortinnissaanut iluaqutaasut.

Tunngaviit suut atussappat?

Kalaallit Nunaann i
alajangiisartut tunnga-
viit suut allaavigissa-
nerlugit isummerfigisa-
riaqarpaat

Ataatsimut anguniakkamut naelqquttumik Kalaallit Nunaanni kikkut tamarmik at-
taveqaatitigut kiffartuussinernik ullumimut naleqquttunik atuinissaminnik periarfis-
saqarput. Attaveqaatit kinaassutsimut nunagisamullu pituttorneqassappata pisariaqas-
saaq, tunngaviit suut attaveqaatitigut pilersuinermi malinneqassanersut — tassa imaap-
poq, Kalaallit Nunaanni aalajangiisartut makku isummerfigisariaqarpaat:

1. Attaveqaateqarnermiingerlatsineq immikkoortukkaarlugu assigiinngitsunik sukkas-
sussilimmik ineriartortinneqgassaaq. Kalaallit Nunaat niuerfinnut assigiinngitsunut

aggorniarneqarpoq. Taamatut periuseqarnermi Kalaallit Nunaat ineriartortitsivin-
nut assigiinngitsunut aggorniarneqarpoq, inuussutissarsiornermi ingerlatsisut
inuiaqatigiillu eqiteruffii attaveqaatinik kiffartuussinermi unammillerfiullutillu in-
eriartoriusinnaasut immikkoortillugit. luatungaatigut Kalaallit Nunaanni isorli-
unerusut, attaveqaateqarnermi kiffartuussinerni nutaaliasuni unammillerfigissalugit
periarfissaqanngitsut, taakku niuverfinnut arlalinnut aggorneqarsinnaapput.
Taamaattumik pilersuisussaatitaanermi immikkut erseqqissarneqassaaq, kiffartuus-
sinerit suut akillu suut isorliunerusuni atorneqassanersut.

Imaluunniit

2. Attaveqaateqarnerup ineriartortinneqarnerani kikkulluunniit tamarmik assigiimmik

atugassaqarlutillu ataatsikkut ineriartortinneqassapput, nunap sukutsitaaniluunniit
najugaqaraluarunik. Tassa imaappoq attaveqaatitigut kiffartuussinerni atugassariti-

taasut illoqarfinniikkaanni nunaqarfinniikkaanilluunniit assigiissapput (assersuutiga-
lugu nunaqqatigiit ikinnerpaamik 75-iugaangata). Tamatumap kingunerissavaa, isor-
liunerusut attaveqaatitigut teknologimik pitsanngorsaavigineqarnerat, aamma taak-
kuusussaassapput illoqarfinni kiffartuussinerit neqeroorutigineqartut killissaannik
aalajangiisartussat.

Periuseq 1 — assigiinngitsunik sukkassuseqarluni ineriartorneq — tassani tunngavigine-
qarpoq Kalaallit Nunaata niuerfinnut assigiingitsunut agguarneqarnissaa, attaveqaatinil-
lu kiffartuussinermi neqeroorutigineqartut assigiinngitsuullutik. Tamatumani qulak-
keerniarneqarpoq, attaveqaatitigut ineriartortitsinermi aningaasarsiornikkut periarfissat
annertunerpaaffiini, inuiaqatigiinni aningaasarsiornermi pitsaaqutaasinnaasut atorluar-
neqarnissaat. Ineriartortitsinermi tamanna tunngavigissagaanni pingaaruteqarpoq ilua-
naarfiusuniit amigartoorfiusunut matussusiisarneq, assigiimmillu akeqatitsineq atorun-
naarsissallugit.

Periuseq 2 — inuiaqatigiit attaveqaateqarnikkut nammagatigiissut — tassani tunngavigi-
neqarpoq, attaveqaatitigut ingerlatsinermi Kalaallit Nunaata isorartunerujussua illua-
tungilerneqassasoq. Tamatumani apeqqutaassanngilaq, sumi najugaqarneq. Ataatsimut
isiginnilluni anguniakkami attaveqaateqarnerup inuiaqatigiit ineriartornerat kinaassu-
saallu ikorfartortussaavaa, taamaammat attaveqaatittigut kiffaartuussinerit neqerooruti-
gineqartut, taakkulu akii illoqarfimmiikkaanni nunaqarfimmiikkaniluunniit assigiissap-
put.

Tunngaviit taakku immikkoortumi tulliuttumi sammineqassapput, ineriartornermi pe-
riutsit assigiinngitsut taakkulu kingunissaat nalilersuutit assigiinngitsut atorlugit saq-
qummiunneqassallutik.

3.4.2 Kalaallit Nunaanni attaveqaatitigut ineriartornermiut atatillugu
takorluukkat
Iassutitut nalunaarummi kapitel 9-mi Kalaallit Nunaanni attaveqaateqarnerup ineriat-
tornissanut takorluukkat pingasut saqqummiunneqarput.

Kisermaasilluni kiffartuussinissamut akuerissut: Takorluukkami tassani TELE-p
kisermassilluni attaveqaatinik kiffartuussiniernik ingerlatsisussaatitaanera attatiin-
narneqarpoq. Taamaalilluni tamanna politikkikut suliaqartut tungaanniit akuerine-
qassappat, angisuunik ataatsikkoortumillu ingerlatsinermi iluanaaruteqarnissamut
periarfissat tamarmik pigiinnarneqassapput, aammalu taperseeqatigiittarnerup ator-
nera ingerlaannarsinnaalluni. Kiffarttuussinissamut akuersissutip nutarterneqarnis-
saa erseqissarneqarnissaalu kaammattuutigineqarpogq, tassunga ilanngullugu piler-
suisussaatitaanerup annertussusissaa. Aammattaaq pilersaarut attaveqaateqarnerup
inerniartornissaa pillugu politikkikkut ullumerniit annerusumik isummersorfigine-
qartariaqarpoq

Kiffartuussinerit unammilleqatigiinnerumut ammaannerat: Taamatut pilersaarner-
mi TELE kisimi Kalaallit Nunaanni attaveqaatinik sanaartornissamut ingerlatsinis-

samullu pisinnaatitaassaaq. Kiffartuussinernilli unammilleqatigiinnermut aammaas-
sinerup kingunerisaanik attaveqaatitigut kiffartuussissutit niuerutigineqarnerat in-
gerlatseqatigiiffinnut allanut (kiffartuussinernik tuniniagaqartunut) ammaanneqas-
saaq. Taakku akiliillutik TELE-p attaveqaasersuutai kalaallit suliffeqarfiinut niuer-
nikkullu iluanaarfiusinnaasuni inuinnarnut kiffartuussinernik pilersuinerminni atos-
sinnaassavaat. Unammilleqatigiinnerup atuutsinneqalerneratigut ullumikkut nakku-
tilliissutini atorneqartuni, piviusorsiunngitsutut annertuallaartullu taaneqarsinnaa-
suni pissutsit arlallit niuerfimmi unammillerfiusumi eqaatsumik atorsinnaassanngil-
lat. Nakkutilliinermik suliagarneq annertusisariaqarpoq, TELE-Ilu attaveqaatitigut
aqqutaanut isernissamut ersarissunik maleruagassaqartariaqarluni.

Unammillegatigiinneq tamakkiisoq. Pilersaarummi tassani attaveqaateqarnermi
niuerfinnut tamanut killeqanngitsumik ammaassisoqarpoq. Tassalu kikkulluunniit
Kalaallit Nunaanni sumiiffinni, iluanaaruteqarluni ingerlatsiviusinnaasutut naliler-
neqartuni nalunaarasuartaateqarnermi attaveqaatinik pilersuisinnaalerput ingerlatsi-
sinnaalerlutillu. Taamatuttaaq kikkulluunniit attaveqaateqarnermi kiffartuussissuti-
nik qanorluunniit ittunik neqerooruteqarsinnaalerput, kiisalu attaveqaateqarnermi
atortut qanorluunniit ittut tuniniarsinnaalerlugit. Kiffartuussinernik unammilleqati-
giinnermik ammaassineq assigalugu nakkutilliinermik suliassatigut annertuumik nu-
tarterisoqartariaqarpoq, tassanilu piginnaasat qaffassarlugit. Tamatumunnga pissu-
taavoq ataatsimoortumik attaveqaatit aqqutaannik atuinermi, unammilleqatigiin-
nermut atatillugu TELE-p naligiinngitsumik inissisimanerata nakkutilliinerup nukit-
torsarneratigut “ersigunnaarsinnissaa’

Ineriartortitsinissamut periutsit pingaarnerit marluk aamma ilusiliat pingasut tunngavi-

galugit kalaallit nalunaarasuartaateqarneranni ineriartortitsinissamut periarfissat imatut

ilusilerneqarput:

Takussutissiaq 3.4.2-1: Ineriartornermi periarfissat

Tunngavik 1: Ineriartor-
neq assigiinngitsunik suk-

Tunngavik 2: Inuiaqati-
giit qarasaasiorsortut pi-

kassusilik sussaaffeqaqatigiissut

Pilersaarut A:

Akuerissut kisermaassinerlu 1A X 2A
Pilersaarut B:

kiffartuusinerit unam- 1B 2B
milleqatigiiffiusut

Pilersaarut C:

Tamakkiisumik unalleqgatigi- 1C 2C

inneq

Tlusiliaq 2B aamma 2C eqqarsaatigalugit taakku piviusorsiorpalaanngillat, inuiaqatigi-
inni attaveqaatinik nammaqatigiinnermi taperseeqatigiittarneq assigiimmillu akeqartitsi-
neq, unammegqatigiinnermut attuumassuteqartinneqarsinnaanngitsut tunngavigineqar-
mata. Unammilleqatigiinnerup atugaalerneratigut — annertuumik — akit unam-
milleqatigiiffiullutik appartinneqartarput, kikkullu tamarmik sullinneqarnerminni anin-
gaasartuutaasimasut pallipajaarlugit akiliisarput — tamanna tunngavimmigut inuiaqgatigi-
inni attaveqaatinik nammagqatigiinnermut akerliuvoq. Taamaalillunilu ”ineriartortitsinis-
samut ilusiliat” sisamat kisinngorupput.

Takussutissiami siuliani takutinneqartumi kalaallit nalunaarasuartaatitigut at-
taveqaqatigiittarnerat maannarpiaq 1A-p aamma 2A-p akornanniippoq — taannalu x-
imik nalunaarsorneqarpoq. Tassalu pilersuinermi assigitmmik akeqartitsineq ikorfartor-
niarlugu annertuumik taperseeqatigiittarneq atorneqarpod, tamannalu inuiaqatigiinni
attaveqaatinik nammagqatigiinnerup tungaanut tikkuussivoq. Akerlianik kiffartuussinerit
arlallit — mobiltelefoneqarneq ilanngullugu — innuttaasunit tamarmiusunit atorn-
eqgarsinnaanngillat, tamannalu ineriartortitsinermi sukkassutsit marluk atorneqarnerinut
tikkuussivoq. Immaqa oqartoqarsinnaavoq, ineriartortitsinissamut periarfissat nas-
suiarneqartut sisamat aallaavissatut tamakkiisuusut, tassanngaanniillu kalaallit nalu-
naarasuartaateqarnerat siumut ingerlasussanngorlugu aqunneqarsinnaasoq — kisermaas-
sisussaatitaanerup pigiinnarneraniit tamakkiisumik pisariillisaanermut.

Tassalu ilusiliat akornanni akuleriisitsinerit assigiinngitsorpassuit eqqarsaatigineqarsin-
naapput — assersuutigalugu kiffartuussissutinik pisariillisaaneq mobileqarnermi attave-
qaatitigut unammillernerup tungaanut annertusineqarsinnaavoq, imaluunniit interne-
tikkut sullississutinik tuniniagaqartut (ISP-t) TELE avaqqullugu qaammataasat pisin-
naasaannik pisinissamut akuerineqarsinnaapput. Attaveqaatinik niverfinnik pisariilli-
saanissamut assersuutit taamaattut piviusunngorsinnaapput, aaqqiigallarnertullu pitsaa-
sutut malunniussinnaallutik. Tamanna pissappat kiffatuussissutinik pisariillisaanissamut
ilusiliami ”akoorneqanngitsumi” nassuiaasiamut naleqqiullugu annertusisamik iluarsii-
nissaq pisariaqassasoq qularnanngilaq.

Ineriartortitsinissamut ilusiliat sisamat kinguleruttuni nassuiarneqgarput — aallaqqaam-
mut assigiinngitsunik sukkassuseqartitsilluni ineriartortitsinissamut periutsit, tamatuma-
lu kingorna inuiaqatigiinni attaveqaatitigut nammagqatigiinneq.

Ineriartornermi pilersaarutaasinnaasut sukkassutsit assigiinngitsut
tunngavigalugit

3.4.3.1

Politikkik-
kut/aqutsinikkut
nakkutilliilluarnik-
kullu assigiinngi-

Pilersaarut 1A: Kisermaassisumik niuerneq sukkassutsini assigiinngitsuni
ineriartortitaasoq

Pilersaarummi tassani naalakkersuinikkut/aqutsinikkut attaveqaateqarnermik ingetlat-
sivimmik qanimut nakkutilliineq kiffartuussinissamut akuerissut aqqutigalugu pissaaq
aammalu niuerneq inuiaqatigiinnilu aningaasarsiorneq aallavigalugit, pilersuiviusussanik
akuerisaasumik assigiinngisitsineq ingerlanneqassalluni.

Periarfissaqarput (annerusumik minnerusumilluunniit) akinik assigiinngisitsinermi pi-
naveersimatitsissalluni, tamanna akileraarutit aqqutigalugit tapiisarnikkut isorliunerusu-
ni akit qaffannaveersaartinnerisigut pisinnaavoq

Kisermaassilluni niuernerup attatiinnarnerata kingunerissavaa TELE-p tamarmiusup

sitsineq pinaveer-
simatinneqassaaq  ingerlatiinnarnissaata naleqqunnerpaanissa, assersuutigalugu attaveqaatit aqqutaasa
immikkut selskab-iliullugit agguataarneraninngarnit.
Tatumap kingunissai ataani takuneqarsinnaapput.
Tabeli 9.4.1-1: Kisermaassisumik niuernerup kingunisai sukkassutsini assi-
giinngitsuni
PITSAAQUTIT AJOQUTIT
Naleqqus- Ineriartortitsinissamik pilersaarut e TELEp ilaata tuninerata naleqqus-
saaneq taanna — allat tamaasa allanngor- saaneq ajornarnerulersissavaa
tinnagit — unammillernermik pe-
riarfissiinerminngarnit naleqqus-
saanermik mikinerungaatsiartumik
kinguneqassaagq.
® Pisortanit pigineqarnermi na-
leqqussaaneq ajornaannerulis-
saaq
®  Sulisut ilinniarsimasut amigaa-
taanerannik ajornartorsiute-
garneq minneruvoq
Atuisut e Sullissinissamut neqeroorut e Sullissinissamut negeroorut qan-
qularnaanneroqalunilu allann- gatoortoq
gujaanneroqaaq e JIsorliunerusut illogarfinni anneru-
e Akinik allanngorartitsisoqar- sunitut sullississutit assinginik ne-
sinnaavoq roorfigineqanngillat
e [lllogartfiit isorliunerusullu as- ®  Isumalluutiviit nunaqarfinniit illo-
siglinngisitsiffigineeqarnerat qarfinnut nutsernerusarput — pin-
ajunnginnerusumik aqunne- gaartumik sullivinnit inuussutis-
qarsinnaavoq sarsiutaasunit
Attaveqar- ® Angisuunik ataatsikkoortumil- @  Nukituussuseq nutaaliornerlu
nermik it- lu ingerlatsinerit pitsaaqutaat amigaataassapput
mlll.u.l.nget- tamakkiisumik ® Piginnaanillit isumassarsiallu qu-
latsiviit

3.4.3.2

Nakkutillineq
sakkortooq, ajor-
nartorsiutinik
qaangiiniarfiusoq,
immikkoortitsinn-
gitsoq

1A peemeqarpat
akornutaasussat

Kapitel 3: Kalaallit Nunaanni attaveqaateqarnermi ineriartorneq

larnaatsumik iluaqutaasinnaasut

®  Assersuutigalugu peqqinnis-
pitsaanngitsumik atugaanerat

samik ilinniartitaanermillu in-
gerlatsivimmi I'T-p atornera

a)omaatsuus saaq

e TELE aningaasaliiffiusinnaa-
sutut pilerinarnerulissaaq na-
lorninaannerulerlunilu — tuni-
sinermi aki angisooq angune-
garsinnaassaaq.

Pilersaarut 1B: Killilimmik unammilleqatigiinnermik ammaassineq, kiffartuussinerni
negeroonerit unammillerfiusinnaalersillugit.

Pilersaarutip taassuma naalakkersuinikkut sukumiisumik piareersarnissaq aamma niuer-
fimmik nakuutilliinnerup qanimut nalimmassarneqarnissaa piumasaqaatigissavai, sulias-
salli ganoq ittuussusiat allanngorassaaq pilersaarut 1A-mut naleqqiullugu naapertuutsil-
lugulu, tassani ilaatigut sammineqarmat akerleriinnernik aaqqiineq. Unammilleqatigiin-
nermi ataatsimoorluni aallaavik taanna pisumi uani nalunaarasuartaatikkut atassuteqar-
nermi ataqatigiinnermut attaveqarfiit ataatsimoortippai, peqatigiit soqutiginnittut assi-
giinnik periarfissaqarlutik iserfigisinnaasassaat.

Tamanna taamaallaat pisinnaavoq kiffartuussinerit attaveqaatillu aqqutaasa avissaartin-
nerisigut. Suliniut taamaattoq pisatiaqarpoq ataqatigiinnermut attaveqarfiit aqqutigalu-
git aalajangersimasumik kiffartuusinissamut aningaasartuutit takuneqarsinnaalersikku-
mallugit. Erseqqissarneqassaaq, TELE massakkut kisermaassilluni-ingerlatsisutut inger-
latsivittut arlalittut allatut ajornartumik agguataartariagqanngimmat, paarlattuanilli min-
nerpaatut ataveqaatit aqqutaasa kiffartuussinerillu naatsorsuusiornikkut immikkoorti-
terneqarlutik.

Killilimmik unammilleqatigiinnerup ammaanneqarneratigut akornutaasinnaanut ilai
Pilersaarut 1A-mi peerneqarsinnaapput, kisianni Kalaallit Nunaanni attaveqaateqar-
nermi assigiinngitsitsinernik isorliunerusunut pitsaavallaanngitsunik pilersitsiviusinnaal-
luni. Tamatumap nassataraa, matumani pilersuisussaatitaanerup minnerpaamik Piler-
saarut 1A-misulli nagissuserneqarnissaa pisariaqarmat.

Takusassiaq 3.4-3: Kiffartuussinerit unammilleqatigiinnermut ammaannerisa
kingunissai

PITSAAQUTIT

AJOQUTIT

Naleqqus-
saaneq

Naleqqussaanissap katitigaanera
annerulissaaq (naleqqussaasunik
sulisoqarnissaq annertusissaaq)

Sulisunik suliaminnut ilinniaga-
qarsimasunik amigaateqarneq an-
nertusissaaq

3.4.3.3

Attaveqaatit lednin-

TELE inuinnarnut isumagisas-
sanngorsassappat naleqqussaasut
TELEIllu akornanni pissutsit sak-

kortusissagunarput
Atuisut Illoqarfinni anginerni sullissinis- Isorliunerusut illoqarfinni sullis-
samut neqeroorutit amerlanerul- sissutaasussat assinginik neqe-
lutillu allanngorarnerussapput roorfigineqassanngillat
Akinik allanngorartitsinissaq pi- Atuisut namminersortut akitigut
sinnaavoq periarfissatigullu katitigaaneq an-
nertunerujartuinnartoq paasiumi-
naalligaluttuinnartorlu misigissa-
vaat
e [sorliunerusuni inuussutissarsior-
nerup ilamernga pitsaannginneru-
sunik periarfissaqgalissaaq
Attaveqar- ® Nukittunerusut nutaaliornerusul- ~ ®  Attaveqaateqarnermik politikkik-
nermik it- lu kut anguniakkat siuarsagaanerat
millu inger- o Piginnaanillit isumassarsiallu ator- a.klt appartitigaaneranni, assersuu-
latsiviit luarnerunerat tigalugu peqqginnissamut ilinniar-

titaanermullu ingerlatsivinni,
ajornarnerulissaaq

e TELE aningaasaliiffiusinnaasutut
pilerinanngitsutut saqqummissaaq

Scenario 1C: Niuerfik tamatigoornerusumik unammillernissamut periarfissalik

Pilersaarusiami uani kiffartuussinertigut attaveqaatillu aqqutaasigut unammillernissaq

ammaanneqarpoq. Taamatut niuernermik aaqqiineq pilersaarutip 1B-ip ineriartorteqqi-
nenranik aallaveqarpoq, tassami 1C-mi kiffartuussinernik ingerlatsisut aammalu attave-
qaatit aqqutaannik ingerlasisut namminersortut pilersinnaanissaat periarfissinneqarmat.

Matumani pilersaarut] B-mi oqaatigineqartut aamma atuupput pingaaruteqarlutillu,

Kisianni unammillernerup annertusineranitigut niuernerup sunniutaai annertusisus-
saapput. Pilersaarummi uani kiffartuussinernik neqeroortup attaveqaatit aqqutaat suli
atorsinnaasavaa, kisianni taassuma saniaitugt attaveqaaatit aqqutissaannik allamik sana-
sinnaalluni , taamaalilluni unammillernermi periarfissani immikkunik ittunik nioqqute-
qarnermigut nukittorsarsinnaallugu — sooranmi nammineq akiliilluni akisussaallunilu.

TELE-mut unammillertoq periuseq manna malillugu tunngaviatigut fiberimik attave-

geqanngitsuttun-- qgatini pilersissinnaavaa, kisianni Kalaallit Nunaata sananeqaataa allanngortinneqarsin-
aasigut suliniute- . o . . . .

g ., rtogarsinnaanera naanngimmat, ilimanarnerusoq taamatut suliniuteqarnerit annermik attaveqaatinik led-
ningeqanngitsunik tunngaveqarumaartut. Attaveqaatinik ledningeqanngitsunik atui-
nermi, pisariaqarpoq teknologimut tassunga atasunik frekvensinik atuisinnaanissaq.
Tamatumap kingunissai takusassiami ataaniittumi takuneqarsinnaapput.

Takusassiaq 3.4-4: Unammilleqatigiinnerup tamakkiisumik ammaanneqarne-

rata kingunissai

AJOQUTIT

Niuerneq ingerlatikkumallugu
pisariaqarpoq annertuunik malit-
tarisassiornissaq — ilimagisariaqar-
lunilu malittarisassat malillugit
inuttanik amerlilerinissaq

Sulisut naammattumik ilinniaga-
qarsimanngitsut amerlillutillu
ajornartorsiutaanerulissapput

TELEp namminersortunut isaas-
sinnaanera malittarisassiortunik
TELEmillu avissaarsimaneruler-
sitsisasoq ilimagineqarsinnaavoq

Illogarfinni annerusuinnarni atui
sut pitsaaqutinik pissarsissapput

Nunaqarfinniit illogarfinnut nut-
sertoqarnerulissaaq

Atuisut namminersortut pisaris-
sersuigaluttuinnarnermik paasiu-
minaanerulernermillu misigisa-
qassapput
Unammillersogariartortillugu
inuussutissarsiortut suliffeqarfiillu
sullitat — namminersortuullutik
atuisuninngarnit — sullissinissa-
mut neqeroorutinik iluaquteqar-
nerussapput.

Attaveqaateqarnermik politikkik-
kut anguniakkat siuarsarnerat, as-
sersuutigalugu peqginnissamut
ilinniartitaanermullu ingerlatsiviit
akinik appaaffiginerat, ajornarne-
rulersitaassaaq

TELE aningaasaliiffiusinnaasutut
pilerinanngitsutut saqqummissaaq

Angisuunik ingerlatsinermi —
aamma ingerlatseqatigiissitsinermi
pitsaaqutit assinganik annertussu-
silimmik iluaqutigineqarsinnaas-
sanngillat

Pitsaassuseq apparatarsinnaavoq

Naalagaaffik tamakkiisumik pi-
ginnittoralugu niuernerup pisa-
riinnerulersitap ingerlatiinnarnis-
saa ajornartorsiutitaqalersinnaa-
voq

PITSAAQUTIT
Naleqqus-
saaneq
Atuisut ® Illogarfinni annerusuni sullissinis-
samut neqeroorutit amerlaneru-
lerlutillu assigiinngiiaarnerulis-
sapput
®  Akinik allanngorartitsineq ajor-
nassanngilaq
Attaveqar- e Nukittunerusut nutaaliornerusul-
nermik it- lu
millu inger- o Piginnaanillit isumassarsiallu ator-
latsiviit luarnerunerat
®  Allat aningaasalissutaat Kalaallit
Nunaannut pissapput
® Ataqatigiilnnermut attaveqarfiit
pisinnaasaat annertusissapput

Attaveqaatitigut nammagqatigiinneq tunngavigalugu pilersaautaasin-
naasut

3.4.4.1

Politikkikkut nak-
kutiginninneq
sakkortooq

TELE ataatsi-
moortiinnaraanni
ajunnginneruvoq

Pilersuisussaati-

Pilersaarut 2A: Kiffartuussinerit tamarmik kiffartuussisumit ataatsimit atuisunut
tamanut assigiimmik negeroorutigineqassapput.

Pilersaarummi tassani attaveqaateqarnermi politikkikkut qanimut nakkutilliineq inger-
laannassaaq, kiffartuussinissamullu akuerisissut aqqutigalugu attaveqaateqarneq inger-
lanneqassalluni, kiisalu akuersissummik pigisaqartoq inuiaqatigiit ineriartortinneqarne-
rani tunngaviliussat malillugit sulllinissussaatitaalluni.

Kisermaassisussaatitaanerup attatiinnarneqarnissaata nassatarissavaa, TELE-p sootlu
attaveqaatit aqqutai eqqarsaatigalugu aggulunnagu ataatsimoortinneqarnissaa. Aamma
kikkunnut tamanut assigiimmik atugassaqartitsinermik piumasaq piviusunngorsinnaa-
nerussaaq, ataasiinnarmik neqeroortoqarpat, taassumalu nuna tamaat pilersortussaallu-

gu.

Taamaalilluni pilersuinissamik kissaatip piviusunngortinnissaanut amigartoorfiusut
iluanaarfiusunit matussuserneqarnissaat akuersaaruminarnerussaaq. Tamatumanili kik-
kut tamarmik assigiimmik atugassaqartitaagaluartut, aalajangersaasoqarsinnaavoq (as-
sersuutigalugu atuinerpaanut) akikillisaasinnaanernik nassataqartunik

taanermut nam-
miner som;lnngfr- Pilersaarummi matumani pilersuisussaatitaanermut tunngasut taasariaarupput, taakku-
saanermuilu at- .. . .. . . . . .
tuumassuteqann- i ineriartortitsinermi tunngavissanut ilaareermata. Aammattaaq Kalaallit Nunaanni
gitsut attaveqaateqarnerup niuernikkut naleqassusaa eqqartussaallugu pisariaarutissaaq poli-
tikkikkut aqutsineq ingerlanneqartussaammat.
Kingussai ataani takuneqarsinnaapput.
PITSAAQUTIT AJOQUTIT
Naleqqus- ®  Sulisussat piginnaanillit amigaa- ®  Naalakkersuinikkut najoqqutassiat
saaneq taanerujussuat ajornartorsiortitsi- atugassiisutillu pillugit sulliviit in-
nerallu minnerpaaffianiitinneqalis- nuttaasullu (illogarfinneersut) i-
saaq sornartoriuinerat annerulissaaq
Sullitat ® Suliarinnissinnaasorpassuaqas- e Suliarinnissinnaasut taakkutoqqat
saaqqulakkiikkanik pisinnaalluar- S o
cunill e  Sullissinerit isotliunerusunit illo-
qarfinni pineqarsinnaasunik killi-
® Illogartiit isorliunerusullu assi- liiffigissavaat
glinngisinneqassanngillat
®  Nunaqarfinniit illoqarfinnut nus-
sornerit kigaallisinneranut peqa-
taaratarsinnaavoq
Attaveqar- *  Angisuunik ataatsikkoortumillu ®  Nukituussuseq nutaaliornerlu a-
nermik it- ingerlatsinerit pitsaaqutaat tamak- migaataassapput

PITSAAQUTIT AJOQUTIT

millu inger- kiisumik iluaqutigineqarsinnaavoq
lat-siviit

®  Nalunaarasuartaatikkut atassute-
qarnerup atortortuisa artiitsumik

® Assersuutigalugu peqqinnissamik
ineriartorteratarsinaanerat.

ilinniartitaanermillu ingerlatsi-
vimmi I'T-p atornera ajornaatsuus-
saaq

® Piginnaanillit isumassarsiallu qu-
larnaatsumik iluaqutaasinnaasut
pitsaanngitsumik atugaanerat

e TELEp [ilaata] tuninissaa ajornar-

poq

3.5

Ingerlariaqqinnissaq

Stusinnerusukkut oqaatigineqartutut attaveqaateqarnermi ingerlatsivik ingerlalluartoq

makkuninnga ilisarnaateqarpoq:

o Kiffartuussinerit akikitsut, ataasiakkaat pisariaqartitaannut naleqqussarsimasut.

® Attaveqaateqarnermi aserfallatsaaliinernut, sanaartornernut ineriartortitsinernullu
aningaasaliissarnikkut.

® Attaveqaateqarneq eqaatsumik aaqqissuussaaq isumannaatsotlu.

Maanna Kalaallit Nunaanni attaveqaateqarnerup aaqissussaanerata qulaani taaneqartut
annerpaartai pigai. Ullumikkut Kalaallit Nunaat attaveqaatitigut aaqqissuussaanikkullu
suliarilluagaavoq, aammalu pitsaasunik kiffartuusssinernik tatiginartunik, nuna tamak-
kerlugu atorneqarsinnaasunik peqarluni. Taamaattoq kisermaassinermik ingerlatsineq
isornartorsiorneqarpoq — illogarfinni annerni kissaatigineqartut pisariaqartinneqartullu
aallaavigalugit kiffartuussinernernik naammattumik naleqqussaasoqartannginnera pillu-
gu — aammattaq data-nik attaveqatigiittarnermut atatillugu akilersueriaaseq ilaurine-
qanngilaq.

Teknologip iluani ineriartorneq sukkasooq Kalaalit Nunaannut annertuumik iluaqutaa-
sinnaavoq. Kisianni Kalaallit Nunaanni attaveqaatitigut niuernerup qanoq inissineqar-
nissaa apeqqutaalluinnarpoq, iluaqutissaq tamatuma atorluarneqassappat.

Kalaallit Nunaanni attaveqaatit pillugit nalunaarut aalajangiinissamut atatillugu isumas-
sarsiorfissatut eqqarsaataavoq. Aalajangiinissamut atatillugu oqallinnissami tunngavigi-
neqarsinnaapput pingaarnersiuilluni toqqagassat marluk:

® Teknologit nutaat atuutsilernissaat akillu qanoq naleqqussarneqassappat? Assi-
glinngisitaartuussappat imaluunniit nuna tamakkerlugu assigiissappat?

* Attaveqaatitigut niuerneq qanoq aaqqissuunneqassava? Kisermaassilluni kiffartuus-
sinissamik ingerlatsinermiit - kiffartuussinernik ataasiakkaanik namminersortunn-
gorsaanermut - taavalu tamakkiisumik namminersortunngorsaanermut?

Attaveqaatit ineriartortinneranut atatillugu aalajangiinnissat ogittuinnaanngillat. Illoqar-
finni attaveqaatititgut kiffartuussinerni akit appartinneqarsinnaagunaraluarput teknolo-

gillu nutaat atuutilersinnaallutik. Kisianni taava iluanaarfiusuniit amigartoorfiusut ma-
tussusiisarnernut periarfissat annikillissapput, illogarfiilu angisuut avataani ineriartortit-
sinernut periarfissat annikkilissallutik aammalu nivernermi nakkutilliinerup aqutsinerul-
lu annertusarnissaa pisariagassalluni. Namminersortunngorsaaneq eqqunneqassappat
ullumikkit akit atuinnarneqassappata, isorliunerusuni telefoninut kiffartuussinerit inger-
laannarnissannut 38-48 mio.kr-it aningaasaliissutissatut nassaariniarneqartariagassap-
put.

Europami namminersortunngorsaanerup kingunerisaanik attaveqaatitigut kiffartuussi-
nerit akikinnerulersimapput nioqqutissallu amerlanerulersimallutik. Namminersortunn-
gorsaanermi pisariaqarsimavoq peqqissaartumik ersarissunillu inatsisiliornissaq, aamma
tamanna nukinnik piffissamillu annertuumik atuiffiusariaqarsimavoq. Tamatumani qi-
tiusumik kiffartuussisut ajornartorsiutaanerpaasimapput.

Kalaallit Nunaanni namminersortunngorsaanermi aallartissimanerup ingerlateqqinnis-
saa periarfissaqarpoq, tamatumani attaveqaateqarnermi kisermaassinermut atatillugu
ingerlatat aalajangersimaqqinnaartut pineqarput: Ikkussuinermut atatillugu niuerfik at-
taveqaatitigullu atortunik tuniniaaneq. Assersuutigalugu kiffartuussinerit ataasiakkatat
namminersortunngorsarneranut atatillugu Internetimik aallarniutigineqarsinnaavoq,
tamatumani niuertut nutaat (ISP-it) TELE-p attaveqaatitigut aqqutaannut isersinnaaler-
sillugit, taamaallillutik Internetimik atuisunut allanullu kiffartuussinernut assigiinngitsu-
nut tuniniaasinaalersillugit. Taamaalillugit kiffartuussinerit unammillerfiusinnaanersut
misilinneqassapput — unammilligassarli annerpaaq tassaassaaq TELE-p aqqutaanik
atuinermik akilersuineq naapertuilluarnerpaat qanoq ittuussanersoq.

Alloriaqqikkusukkaanni, assersuutitut eqqarsaatigineqarsinnaavoq mobilip tungaatigut
unammilleqatigiinnerup eqqunissaa, tamannali pisinnaatillugu aatsaat TELE-p attave-
qaatinut aqqutaa nassiussinernut atorneqassappat. Tamatumap annerpaamik kinguneri-
sinnaavaa kinguaariit pingajussaanik mobiltelefonip Nuummi atulernera, taannalu mo-
bilitigut kiffartuussinernut nutaanut arlalinnut ammaassissussaavoq. Taamatulli nam-
minersotunngorsaasoqassappat annertuumik nakkutilliinissaq pisariaqassaaq, tamatu-
mani ilaatigut isummerfigisariaqassammat, qanoq telefoninik atuinissamik neqeroortut
assigiinngitsut oqaluussinernik ingerlatsissassanersut. (interconnect-imik isumaqatigiis-
sutit)

Aamma eqqarsaatigineqarsinnaavoq illogarfinni ledningeqanngitsumik teknologip atu-
lernissaanik akuersissuteqarnissaq, suliffeqarfiillu TELE avaqqullugu qaammataasanik
atuisinnaanissaat periarfissillugit. Taamaalillutik niuertut arlaannaanulluunnit attuumas-
suteqanngitsut Internetimik neqeroorsinnaanissaannik aammalu soorlu Nuummi
Sisimiunilu TELE-p attaveqaatinut aqqutaa avaqqullugu nunanut allanut telefonikkut
attaveqarsinnaanissaanik periarfissinneqarsinnaassapput. Periarfissaq atuisut qinigas-
saqarnissamik akillu assigiinngitsut aallaavigalugit atuisinnaanissamik kissaataannik
piviusunngortitsisinnaasoq — kisianni aamma tamanna TELE-p qaammataasamik
piffissamik sivisuumik atugaanik atorluaanngitsoornermik kinguneqartitsisinnaavoq.

Maannakkorpiaq periarfissatut isikkoqarpoq immikkoortuni amerlanerpaanut atatillugu
kisermaassisussaatitaanerup attatiinnarnissaa, kiffartuussinissamullu akuerisissutip nu-

tarternissaa, taamallilluni attaveqaateqarnerup ingerlanneqarnerani iluasisariallit aaqqjis-
suunneqarnissaat akilersornissaallu pisinnaaniassammat. Tassungali atatilugu kaammat-
tuutigerusunnarpoq nakkutilliinerup annertusineqarnissaa, TELE-Ilu at-
taveqaateqarnerup pilersaarusiorneranut atatillugu nakkutilliinikkut illuatingilersornis-
saa.

Unammilleqatigiinneq eqqunneqassappat eqqunneqassanngippalluunniit — Nakkutilli-
inerup arlaannaannulluunnit atanngitsup avissaartillugu namminerlu ingerlasunngortil-
lugu nukittorsarnissaa eqqarsaatigeqqunarpoq. — politikkimiit peerlugu nakkutilliisut
piginnittullu avissaartillugit. Taamatut nakkutiginninnerup aallavigissavai inatsisit nutar-
tikkat, piffissaq ungasinnerusoq isigalugu tunngavissatut politikkikkut suliap inger-
laqginnissaa pillugu aalajangiussat.

TELE- p aggulunnissaa pillugu Kalallit Nunaanni ogallinnermi isummat periarfissallu
assiglinngitsut saqqummiunneqartarsimapput. Attaveqaatit pillugit nalunaarummi ma-
tumani inerniliussaq tassaavoq, TELE-p attaveqaatitigut aaqqissuunneqarnera kiffar-
tuussinertaalu avissaartissallugit naleqquttunngitsoq. Misilittagakinneq, aaqqissuus-
sinermi nutarterinermilu amigaateqalersinnaaneq kiisalu allafissornikkut nakkutiliinni-
kullu aningaasartuutit qaffannissaasa, taamatut iliornermi iluaqutissanut sanilliullugit
aningaasartuutissat annertunerungaatsiarnissaat ilimanarput.

Aalajangiinissat ilungersunartussaapput. Aalajangiiniarnermilu sumut ingerlarusunneq
apeqqutaassaaq. Allatut oqaatigalugu pisariaqarpoq, Kalaallit Nunaanni ataatsimut at-
taveqaateqarnerup inuiaqatigiillu ineriartortinneqarnerisa akornanni anguniagaqarluni
ingerlanneqarnissaat, anguniagarmi tamanna tunngaviusussaavoq Kalaallit Nunaanni

attaveqaateqarnerup siunissami aaqqissuussaneranut atatillugu alajangiisarnissanut.

